
JAMG‘ARMASI:
KREATIV FIKRLAYDIGAN KADRLARNING 
YANGI AVLODINI QO‘LLAB-QUVVATLAYDI

Bugun shiddat bilan oʻzgarayotgan tahlikali dunyoda 
taraqqiyot sari dadil qadam qoʻyish, ijtimoiy-iqtisodiy 

islohotlarni izchil amalga oshirish uchun yuqori 
malakali va kreativ fikrlaydigan mutaxassislarga 
talab tobora ortib bormoqda. Bu jarayonda eng 
katta boyligimiz — inson kapitali va salohiyatini 

yuksaltirish masalasi davlat siyosatining asosiy 
yoʻnalishlaridan biri sifatida eʼtirof etilmoqda.

O‘ZBEKISTON RESPUBLIKASI PREZIDENTI SHAVKAT MIRZIYOYEVNING 
TURKIY DAVLATLAR TASHKILOTI NORASMIY SAMMITIDAGI NUTQI

Oʻzbekiston Respublikasi Prezidenti Shavkat Mirziyoyev Vengriya Bosh vaziri Viktor Orbanning 
taklifiga binoan 19-21-may kunlari rasmiy tashrif bilan ushbu mamlakatda boʻldi.

Prezident Shavkat Mirziyoyev 21-may 
kuni Budapesht shahrida Turkiy davlatlar 
tashkilotining norasmiy sammitida ishtirok etdi.

Vengriya Bosh vaziri Viktor Orban 
raisligida oʻtgan tadbirda Ozarbayjon Res­
publikasi Prezidenti Ilhom Aliyev, Qozogʻiston 
Respublikasi Prezidenti Qosim-Jomart Toqayev, 
Qirgʻiz Respublikasi Prezidenti Sadir Japarov, 
Turkiya Prezidenti Rejep Tayyip Erdogʻan 
hamda Turkiy davlatlar tashkiloti bosh kotibi 
Kubanichbek Omuraliyev ham qatnashdi.

Kun tartibiga muvofiq, tashkilot doirasidagi 
koʻp qirrali aloqalarning bugungi holati va 
istiqbollari yuzasidan fikr almashildi, amaliy 
hamkorlikning dolzarb masalalari muhokama 
qilindi.

Davlatimiz rahbari soʻzining avvalida 
jahonda geosiyosiy va geoiqtisodiy ziddiyatlar, 
mintaqaviy nizolar va iqlim oʻzgarishi oqibatlari 
kuchayib borayotgan bugungi murakkab vaziyat 
shiddat bilan oʻzgarib borayotganini qayd etdi.

Prezidentimiz dolzarb xalqaro muammolarni 
hal etishda, birinchi navbatda, xalqaro huquq 
normalari va BMT Nizomiga tayangan holda 
tashkilot davlatlarining umumiy yondashuv 
va pozitsiyalarini mustahkamlash muhimligini 
qayd etdi.

Turkiy davlatlar tashkiloti doirasidagi 
amaliy hamkorlikni rivojlantirish masalalariga 
toʻxtalar ekan, Oʻzbekiston yetakchisi bu borada 
ishga solinmagan ulkan salohiyat mavjudligini 
koʻrsatib oʻtdi va qator yangi takliflar bildirdi.

Siyosiy jihatdan Oʻzbekiston tashabbusi 
bilan Turkiy davlatlar oʻrtasida strategik 
sheriklik, abadiy doʻstlik va qardoshlik 

toʻgʻrisidagi bitimning imzolanishi dolzarb 
ahamiyatga ega ekani taʼkidlandi. Ushbu hujjat 
xalqlarimizni yanada yaqinlashtirish va koʻp 
qirrali hamkorlikning uzoq muddatli huquqiy 
bazasini mustahkamlashga xizmat qilishiga 
ishonch bildirildi.

Prezidentimiz savdo-iqtisodiy, investitsiyaviy 
va transport-kommunikatsiyaviy hamkorlikni 
rivojlantirish masalalariga alohida eʼtibor 
qaratdi. Xususan, Tashkilot mamlakatlarining 
umumiy tashqi savdo aylanmasida oʻzaro savdo 
ulushini oshirish maqsadida “Turk-treyd” onlayn 
platformasini yaratish va Tovar ayirboshlashni 
koʻpaytirish boʻyicha amaliy dastur qabul qilish 
taklif etildi.

Transkaspiy xalqaro yoʻlagi orqali yuk tashish 
hajmining oʻsishini taʼminlash va bojxona-
chegara tartib-taomillarini soddalashtirish 
maqsadida davlatimiz rahbari ushbu yoʻnalish 
boʻylab “yagona darcha“ va “yashil yoʻlaklar” 
tizimini tez fursatda joriy etishga chaqirdi. Bu 
boradagi hamkorlikni kengaytirish maqsadida 
joriy yil noyabr oyida Toshkent shahrida Turkiy 
davlatlarning xalqaro multimodal transport va 
logistika forumini oʻtkazish rejalashtirilgan.

Davlatimiz rahbari Turkiy investitsiya 
jamgʻarmasi taʼsis etilganini olqishlab, 
innovatsion loyihalarni qoʻllab-quvvatlash 
uchun Qoʻshma venchur kompaniyasi va 
Tashkilotga aʼzo mamlakatlarning investitsiyaviy 
imkoniyatlarini taqdim etadigan yagona portal 
tashkil etish muhim ekanini taʼkidladi.

Sanoat kooperatsiyasi sohasidagi hamkorlikni 
kengaytirish maqsadida kimyo, energetika, 
togʻ-kon, yengil sanoat, farmatsevtika, charm-

poyabzal, oziq-ovqat va qurilish tarmoqlarida 
yirik ishlab chiqarish quvvatlarini tashkil etish 
boʻyicha alohida dastur ishlab chiqish taklif 
qilindi.

Davlatimiz rahbari iqlim kun tartibiga 
toʻxtalar ekan, yaqinda Samarqand shahrida 
oʻtgan Xalqaro iqlim forumi davomida “yashil” 
taraqqiyot sohasida global va mintaqaviy 
hamkorlikni mustahkamlash boʻyicha 
qator muhim tashabbuslar ilgari surilganini 
mamnuniyat bilan qayd etdi. Vengriya Bosh 
vaziri Viktor Orbanning Budapesht shahrida 
Qurgʻoqchilikning oldini olish institutini ishga 
tushirish tashabbusi qoʻllab-quvvatlandi. 
Uning faoliyatiga koʻmaklashish va maqsadli 
loyihalarga kengroq jalb qilish uchun 
“Qurgʻoqchilik va ekologik muammolarning 
oldini olish boʻyicha qoʻshma yoʻl xaritasi»ni 
ishlab chiqish taklif qilindi.

Oʻzbekiston Prezidenti fan, madaniyat va 
taʼlim sohalaridagi hamkorlikni rivojlantirish 
masalalariga alohida eʼtibor qaratdi. Toshkent 
shahrida Turkiy davlatlar xalqaro universitetining 
ochilishi tashkilotga aʼzo mamlakatlarning 
taʼlim dasturlarini amalga oshirish va iqtidorli 
yoshlarni tayyorlashga munosib hissa boʻlishi 
taʼkidlandi.

Oʻzbekiston yetakchisi Xalqaro turkiy 
madaniyat tashkiloti — TURKSOY faoliyati 
va tuzilmasini takomillashtirish boʻyicha 
takliflar ishlab chiqish hamda Turkiy madaniyat 
jamgʻarmasi kengashining navbatdagi 
yigʻilishini Oʻzbekistonda oʻtkazishni taklif etdi.

Xalqaro forum
TERMIZ MULOQOTI

Tinchlik, do‘stlik va hamkorlik 
ramziga aylanmoqda

BUDAPESHT SAMMITIDAGI TASHABBUSLAR QARDOSH XALQLARIMIZ O‘RTASIDAGI 
BARQAROR TARAQQIYOTNI MUSTAHKAMLASH YO‘LIDA YANGI SAHIFA OCHADI

Hurmatli delegatsiyalar rahbarlari!
Siz, azizlar bilan asrlar davomida Sharq 

va Gʻarb oʻrtasida mustahkam koʻprik boʻlib 
kelayotgan goʻzal Budapesht shahrida uchrashib 
turganimizdan behad mamnunman.

Bugungi yigʻilishimizga yuksak darajada 
mezbonlik qilayotgan hurmatli Vengriya Bosh 
vaziri Viktor Orban Janobi Oliylari shaʼniga 
aytilgan minnatdorlik soʻzlariga qoʻshilaman.

Tashkilotimizda muvaffaqiyatli raislik 
qilayotgan hurmatli Qirgʻiz Respublikasi 
Prezidenti Sadir Nurgojoyevich Japarov Janobi 
Oliylariga yangi yutuqlar tilayman.

Muhtaram hamkasblar!
Bugungi sammitimiz shiddat bilan 

oʻzgarayotgan global vaziyat va oldindan aytib 
boʻlmaydigan murakkab jarayonlar sharoitida 
oʻtmoqda. Geosiyosiy va geoiqtisodiy zid­
diyatlar, mintaqaviy nizolar va iqlim oʻzgarishi 
oqibatlarining kuchayishi barchamiz uchun katta 
sinov boʻlmoqda.

Shu sababli dolzarb muammolar yechimi 
boʻyicha davlatlarimizning umumiy yondashuv 
va pozitsiyalarini kuchaytirish har qachongidan 
ham muhimdir.

Taʼkidlash lozimki, biz eng ogʻriqli 
muammolarga xalqaro huquq meʼyorlari, 
Birlashgan Millatlar Tashkiloti Nizomi asosida 
yechim topish zarur, deb hisoblaymiz.

Ukraina atrofidagi vaziyatni diplomatiya 
va muzokaralar yoʻli bilan hal etishga 

qaratilgan amaliy saʼy-harakatlarni qoʻllab-
quvvatlaymiz. Hurmatli Turkiya Prezidenti 
Rejep Tayyip Erdogʻan Janobi Oliylarining 
bu boradagi munosib hissasini alohida eʼtirof 
etmoqchiman.

Gʻazoda sulh bitimining buzilishi va 
harbiy harakatlarning qaytadan boshlanishi 
barchamizni chuqur tashvishga solmoqda. 
Toki “Ikki xalq uchun — ikki davlat” tamoyili 
roʻyobga chiqmas ekan, Falastin — Isroil 
nizosining adolatli yechimini topish mumkin 
emas.

Global va mintaqaviy xavfsizlik haqida soʻz 
yuritar ekanmiz, Afgʻonistondagi murakkab 
vaziyatni inobatga olishimiz va unga birgalikda 
yechim topishimiz lozim. Afgʻoniston 
boʻyicha qoʻshma bayonot qabul qilinayotgani 
tuzilmamizning bu masalaga jiddiy eʼtibor 
qaratib kelayotganidan dalolat beradi.

Hurmatli yigʻilish qatnashchilari!
Biz qisqa vaqt mobaynida Turkiy davlatlar 

tashkiloti doirasida amaliy hamkorlik boʻyicha 
samarali natijalarga erishmoqdamiz. Yaqinda 
iqtisodiy tahlil markazlarimizning Toshkentda 
boʻlib oʻtgan anjumanida aloqalarimizni 
kengaytirish uchun ulkan salohiyat borligi yana 
bir bor oʻz tasdigʻini topdi.

Kun tartibidan kelib chiqib, oʻz takliflarimni 
bildirmoqchiman.

Xabaringiz bor, oʻtgan yili Turkiy davlatlar 
oʻrtasida strategik sheriklik, abadiy doʻstlik 

hamda qardoshlik toʻgʻrisidagi bitimni ishlab 
chiqish taklifini ilgari surgan edik.

Bugungi kunda ushbu hujjatning ahamiyati 
va dolzarbligi yanada ortib bormoqda. Hech 
shubhasiz, mazkur bitim xalqlarimizni yanada 
yaqinlashtirish va koʻp qirrali hamkorligimizning 
uzoq muddatli huquqiy asosini mustahkamlashga 
xizmat qiladi. Bu hujjatni Boku sammitida 
imzolashni taklif qilaman.

Oldimizda aniq vazifa turibdi – yaqin yillarda 
oʻzaro savdo ulushini keskin koʻpaytirish 
lozim. Shu maqsadda “Turk-treyd” onlayn 
platformasini yaratish va Savdoni oshirish 
amaliy dasturini qabul qilish tashabbuslarini 
ilgari suramiz.

Transkaspiy xalqaro yoʻlagi orqali yuk tashish 
hajmini oshirish va bojxona-chegara tartiblarini 
soddalashtirish uchun “yagona darcha” hamda 
“yashil koridorlar” tizimlarini tezroq yoʻlga 
qoʻyishga chaqiraman. Ushbu yoʻnalishdagi 
hamkorlikni kengaytirish maqsadida noyabr 
oyida Toshkentda Turkiy davlatlarning Xalqaro 
multimodal transport va logistika forumini 
oʻtkazishni rejalashtirganmiz.

Shuni alohida taʼkidlashni istardimki, 
Turkiy investitsiya jamgʻarmasining faoliyati 
sarmoyalar oqimining faollashuviga turtki 
berishi shubhasiz.

Biz innovatsion loyihalarni ragʻ
batlantirish uchun Qoʻshma venchur 
kompaniyasini tashkil etish zarur deb 

hisoblaymiz. Bu borada mamlakatlarimizning 
investitsiya imkoniyatlarini toʻliq aks ettirgan 
“Yagona investitsiya portali”ni joriy etish 
maqsadga muvofiqdir.

Yana bir masala. Sanoat kooperatsiyasi 
sohasida amaliy hamkorlikni yangi 
bosqichga koʻtarish vaqti keldi. Bu borada 
kimyo, energetika, togʻ-kon, yengil sanoat, 
farmatsevtika, charm-poyabzal, oziq-ovqat va 
qurilish sohalarida salmoqli ishlab chiqarish 
quvvatlarini yaratish boʻyicha Sanoat 
kooperatsiyasi dasturini ishlab chiqishni taklif 
etaman.

Yaqinda Samarqand shahrida oʻtkazilgan 
Xalqaro iqlim forumida “yashil” taraqqiyot 
sohasidagi mintaqaviy va global hamkorlikni 
mustahkamlash boʻyicha muhim takliflar 
bildirildi.

Hurmatli Viktor Orban Janobi Oliylarining 
tashabbusi bilan Budapeshtda Tashkilotimizning 
Qurgʻoqchilikning oldini olish instituti oʻz 
ishini boshlaganini ham mamnuniyat bilan 
eʼtirof etamiz. Mazkur institut faoliyatiga 
koʻmaklashish va maqsadli loyihalarga kengroq 
jalb etish uchun “Qurgʻoqchilik va ekologik 
muammolarning oldini olish boʻyicha qoʻshma 
yoʻl xaritasi”ni ishlab chiqishni taklif etaman.

Shu oʻrinda yana bir muhim masalaga 
eʼtiboringizni qaratmoqchiman.

Jahon ilm-fani va madaniyatiga ulkan hissa 
qoʻshgan, barchamizning faxr-iftixorimiz 

boʻlgan buyuk ajdodlarimiz merosini chuqur 
oʻrganish va dunyoga tarannum etish biz uchun 
sharafli va masʼuliyatli vazifadir. Shu bois, 
ilm-fanni rivojlantirish va yosh avlod uchun 
taʼlim imkoniyatlarini kengaytirish niyatida 
Turkiy dunyo xartiyasida “Ilmdan oʻzga najot 
yoʻq” degan yuksak axloqiy gʻoyani muhrlab 
qoʻydik.

Ushbu ezgu maqsad yoʻlida Toshkentda 
Turkiy davlatlar xalqaro universiteti ochilmoqda. 
Mazkur oʻquv dargohida turkiy davlatlarning 
yetuk professor va olimlari faoliyat olib borishi 
koʻzda tutilmoqda. Bu esa yosh avlodning 
intellektual salohiyati va dunyoqarashini 
yuksaltirishga, ularning zamonaviy bilimlarni 
egallashiga munosib hissa qoʻshadi, deb 
ishonaman.

Hurmatli delegatsiyalar rahbarlari!
Oʻtgan yili Oʻzbekistonning Turkiy 

madaniyat va meros jamgʻarmasiga rasman 
aʼzo boʻlib kirish haqidagi qarorini eʼlon qilgan 
edik. Ushbu tuzilma doirasida umumturkiy 
madaniy merosimizni asrab-avaylash va 
uni kelgusi avlodlarga bezavol yetkazish 
oldimizda turgan muhim vazifadir. Bu sohadagi 
muloqotni kengaytirish maqsadida Jamgʻarma 
Kengashining navbatdagi yigʻilishini 
mamlakatimizda oʻtkazishni taklif qilaman.

Davlatlarimiz oʻrtasidagi madaniy 
hamkorlikni rivojlantirishda Xalqaro 
turkiy madaniyat tashkiloti — TURKSOY 

alohida oʻringa ega. Bu yoʻnalishdagi saʼy-
harakatlarimizni yangi bosqichga olib chiqish 
va TURKSOYning nufuzini yanada oshirish 
uchun uning faoliyati va tuzilmasini zamon 
talablariga mos ravishda takomillashtirish zarur, 
deb hisoblayman. Shu maqsadda tashqi ishlar 
va madaniyat vazirlarimizga Boku sammitiga 
qadar tegishli takliflar ishlab chiqish vazifasini 
topshirsak, toʻgʻri boʻladi, deb oʻylayman.

Muhtaram hamkasblar!
Bundan uch yil oldin turkiy dunyo birligiga 

qoʻshgan ulkan hissasi uchun buyuk mutafakkir 
va davlat arbobi Alisher Navoiy nomidagi 
xalqaro mukofotni taʼsis etgan edik.

Bugun ushbu nufuzli mukofot bilan atoqli 
turk olimi, bioximik, Nobel mukofoti sovrindori, 
janob Aziz Sanjar taqdirlanayotganidan behad 
mamnunmiz. Bu mashhur olim Oʻzbekiston 
Milliy universitetining faxriy doktori ekanidan 
biz albatta gʻururlanamiz.

Aminmanki, bugungi taqdirlash marosimi 
turkiy dunyo olimlarini, jumladan, ilm-fan 
yoʻliga dadil qadam qoʻyayotgan yoshlarimizni 
yangi-yangi marralar sari ragʻbatlantiradi.

Aziz doʻstlar!
Bugungi Budapesht sammitida qabul qilingan 

muhim qaror va hujjatlar qardosh xalqlarimiz 
oʻrtasidagi tinchlik, hamjihatlik va barqaror 
taraqqiyotni mustahkamlash yoʻlida yangi sahifa 
ochishiga ishonaman.

Eʼtiboringiz uchun rahmat.

O‘ZBEKISTON SHARQ-U G‘ARB BILAN MUVOZANAT VA 
PRAGMATIZMGA INTILIB, KO‘P BOSQICHLI TASHQI SIYOSAT 

YURITISHNING NOYOB NAMUNASINI KO‘RSATMOQDA
Xorijiy ekspertlar O‘zbekiston Prezidentining 
Vengriyaga rasmiy tashrifi yakunlari va TDT 

norasmiy sammitidagi ishtiroki haqida

Davomi 2-betda

Oʻzbekiston Prezidenti Shavkat 
Mirziyoyevning Vengriyaga rasmiy tashrifi va 
Turkiy davlatlar tashkilotining (TDT) norasmiy 
sammitidagi ishtiroki xalqaro ekspert doiralari 
vakillarining diqqat markazida boʻlmoqda.

Mazkur voqea rasmiy Toshkent va 
Budapesht oʻrtasidagi ikki tomonlama 
munosabatlar rivojida muhim bosqich boʻldi, 
shuningdek, Oʻzbekistonning mintaqaviy va 
mintaqalararo hamkorlik jarayonlaridagi roli 
oshib borayotganini namoyish etdi. Tashrif 
strategik sheriklik, jumladan, siyosiy muloqot, 
sarmoyaviy hamkorlik va madaniy-gumanitar 
sohadagi almashinuv chuqurlashib borayotgani 
fonida boʻlib oʻtdi.

Davlatimiz rahbarining Vengriya 
poytaxtida ilk bor oʻtkazilgan TDT norasmiy 
sammiti tadbirlaridagi ishtiroki alohida 
qiziqish uygʻotdi. Ekspertlar fikricha, 
Oʻzbekiston Prezidentining sammitdagi 
nutqi rasmiy Toshkentning turkiy dunyo 
doirasidagi faol tashqi siyosiy pozitsiyasini 
yana bir bor namoyon etdi. Markaziy Osiyoda 
muhim mavqega ega boʻlgan Oʻzbekiston 
TDT mamlakatlari, jumladan, tashkilotda 
kuzatuvchi va Yevropa Ittifoqidagi istiqbolli 
hamkor boʻlgan Vengriya bilan barcha 
jabhalarda rishtalarni mustahkamlashga 
intilmoqda.



Boshlanishi 1-betda

Boshlanishi 1-betda

Ekspertlar bahosiga koʻra, mazkur tashrif 
Oʻzbekiston — Vengriya munosabatlari va TDT 
doirasidagi koʻp tomonlama hamkorlikni yanada 
rivojlantirish uchun juda muhim.

Derya Soysal,
“Eureporter” nashri muxbiri, Markaziy 

Osiyo mamlakatlari tarixi boʻyicha ekspert 
(Belgiya):

— Mazkur tashrif Oʻzbekistonning xalqaro, 
ayniqsa, Yevropa davlatlari bilan aloqalarini 
mustahkamlashda muhim qadam boʻldi. Bugungi 
kunda Oʻzbekiston Yevropa Ittifoqi uchun tobora 
muhim hamkorga aylanib bormoqda. Vengriya 
bilan munosabatlarning rivojlanishi tashqi siyosat 
va iqtisodiy hamkorlikni kengaytirish boʻyicha 
strategik kursni aks ettiradi.

Oʻzbekiston Prezidentining Budapeshtda boʻlib 
oʻtgan Turkiy davlatlar tashkiloti sammitidagi 
ishtiroki alohida eʼtiborga loyiq. Vengriya oʻzining 
kuzatuvchi maqomiga ega boʻlishiga qaramay, 
tashkilotning eng faol ishtirokchilaridan biri boʻlib, 
turkiy davlatlar bilan aloqalarni kengaytirishdan 
doimiy manfaatdor ekanini namoyish etadi. 
Turkiy davlatlar tashkiloti yangi dunyo tartibi va 
vujudga kelayotgan xalqaro institutlar tizimida 
oʻziga xos rol oʻynaydi. Vengriya va Oʻzbekiston 
oʻrtasidagi mustahkamlanib borayotgan hamkorlik 
mintaqaviy va global siyosatda muhim oʻrin tutadi.

Soʻnggi yillarda TDT 
siyosiy ishonch va iqtisodiy 
birlikni mustahkamlash, 
koʻp tarmoqli hamkorlikni 
jadallashtirish hamda 
aʼzo va kuzatuvchi 
davlatlar oʻrtasida 
barqaror rivojlanishni 
ragʻbatlantirishda salmoqli 
natijalarga erishdi.

Hozirgi kunda tashkilot oldida “Turkiy dunyo 
nigohi — 2040” strategik dasturida belgilangan 
yanada ulugʻvor maqsadlar turibdi. Unda 
rivojlanishning asosiy yoʻnalishlari qayd etilgan: 
iqtisodiy integratsiyani chuqurlashtirish, raqamli 
transformatsiya, ekologik barqarorlik va jamoaviy 
xavfsizlikni mustahkamlash.

Oʻzbekiston ushbu maqsadlarga erishishda 
yetakchi rol oʻynaydi, turkiy davlatlar oʻrtasidagi 

transport va energetika aloqalarini yaxshilashga 
qaratilgan mintaqaviy infratuzilma loyihalarini 
faol qoʻllab-quvvatlaydi. Bu tashabbuslar, 
ayniqsa, Markaziy Osiyo mamlakatlari milliy 
iqtisodiyotlarining barqaror oʻsishida muhim 
ahamiyat kasb etadi. Oʻzbekistonning TDT 
doirasidagi strategik ahamiyatini ortiqcha baholash 
shart emas. Oʻzbekiston Temuriylar davri tarixi va 
madaniyati hamda Alisher Navoiyning boy adabiy 
merosiga ega, shuningdek, turkiy dunyoning 
iqtisodiyoti jadal rivojlanayotgan davlatlaridan 
biri va xalqaro turizm uchun jozibador manzil 
hisoblanadi.

Bularning barchasi Oʻzbekistonni Turkiy 
davlatlar tashkilotining asosiy aʼzosiga aylantirib, 
uning jahon miqyosidagi rolini mustahkamlashga 
xizmat qilmoqda.  Oʻzbekistonning boshqa 
turkiy davlatlar bilan hamkorlikni yanada 
chuqurlashtirishi TDTning nufuzli xalqaro ittifoq 
sifatidagi mavqeini mustahkamlashga yordam 
beradi.

Shexriyar Xon,
Milliy muloqot forumi tahliliy markazi 

ijrochi direktori (Pokiston):
— Men xalqaro siyosat boʻyicha ekspert 

sifatida Oʻzbekistonning tashqi siyosiy faoliyatini, 
xususan, Prezident Shavkat Mirziyoyevning 
Vengriyaga tashrifi kontekstida katta qiziqish 
bilan kuzatyapman. Ushbu tashrif Toshkentning 
Yevropa yoʻnalishidagi hamkorlar tarmogʻini 
kengaytirishga boʻlgan yondashuvining 
barqarorligini aks ettiradi.

Bu, ayniqsa, Oʻzbekistonning nafaqat 
iqtisodiy, balki madaniy va maʼrifiy tarkibiy 
qismlarga tayangan holda Yevropa Ittifoqi 
davlatlari bilan mustahkam va mazmunli aloqalar 
oʻrnatayotganidan dalolat beradi. Taʼkidlash 
joizki, Vengriya nafaqat Yevropa Ittifoqi aʼzosi, 
balki oʻziga xos geosiyosiy mavqega ega va 
Markaziy Osiyoda alohida manfaatdor davlatdir. 
Bu uni turkiy va Yevropa makonining muhim 
aloqa kanaliga aylantiradi.

Menimcha, Oʻzbekiston yetakchisining 
Budapeshtga tashrifi rasmiy Toshkent bugun 
transmintaqaviy jarayonlarning faol ishtirokchisi 
ekanini yana bir bor tasdiqladi. Ayniqsa, Prezident 
Shavkat Mirziyoyevning Turkiy davlatlar 
tashkilotining norasmiy sammitidagi ishtiroki 
diqqatga sazovordir.

Oʻzbekiston Sharq va Gʻarb bilan muvozanat va 
pragmatizmga intilib, koʻp bosqichli tashqi siyosat 
yuritishning noyob namunasini koʻrsatmoqda.

Vengriyaga tashrif esa nafaqat sarmoya 

va savdo, balki Oʻzbekistonning Yevroosiyo 
markazida ishonchli hamkor sifatida uzoq 
muddatli oʻrin egallashiga qaratilgan. Jahon 
iqtisodiyotining global parchalanishi sharoitida 
Oʻzbekiston barqaror taʼminot zanjirlarini 
yaratishi mumkin boʻlgan ittifoqchilar topayotgani 
muhimdir.

Mazkur  tashrif nafaqat ikki tomonlama 
aloqalarni, balki dunyoning turli burchaklarida, 
jumladan, Yevropada ham fikri tinglanadigan 
davlatga aylanib borayotgan Oʻzbekistonning 
xalqaro miqyosdagi ishtirokining institutsional 
jihatini mustahkamlaydi.

Ishonchim komilki, tashrif natijalari nafaqat 
Toshkent va Budapesht uchun, balki kengroq 
Yevroosiyo kontekstida ham uzoq muddatli samara 
beradi. Bu bir lahzalik konyunkturaga emas, balki 
oʻzaro ishonch, oʻziga xoslik va strategiyaga 
asoslangan diplomatiya namunasidir.

Iijima Satosi,
Saytama universiteti professori (Yaponiya):
— Oʻzbekiston Prezidentining Vengriya­

ga tashrifi haqidagi maʼlumotlarni katta qiziqish 
bilan kuzatib boryapman. Men Oʻzbekistonning 
xalqaro hamkorlikni kengaytirish borasidagi faol 
qadamlarini olqishlayman.

Ayniqsa, mamlakatlar oʻrtasidagi oʻzaro 
hamkorlik nafaqat tarixiy rishtalarga asos­
lanib, balki aniq tashabbuslar bilan ham qoʻllab-
quvvatlanayotgani quvonarli. Xususan, savdo-
iqtisodiy loyihalar, siyosiy tashabbuslar, akademik 
almashinuvlar, ilmiy tadqiqotlar va qoʻshma 
madaniy tadbirlarning amalga oshirilayotgani 
alohida eʼtiborga molik. Bunday yondashuv 
ikki mamlakat hukumatlari, biznes jamiyatlari 
darajasida barqaror aloqalarni shakllantirishga 
strategik yondashuvni namoyish etadi.

Biz, yapon olimlari uchun taʼlim va madaniyat 
sohasidagi tashabbuslar ikki tomonlama 
hamkorlik tuzilmasida qanday izchillik bilan 
integratsiyalashganini kuzatish muhimdir. 
Madaniyatlararo muloqot platformalarini yaratish, 
til va akademik markazlarni qoʻllab-quvvatlash, 
kinofestivallar hamda koʻrgazmalar oʻtkazish 
— bularning barchasi nafaqat xalqlar oʻrtasidagi 
oʻzaro tushunishni mustahkamlaydi, balki uzoq 
muddatli hamkorlik uchun zarur boʻlgan ishonch 
muhitini ham yaratadi.

Oʻzbekiston va Vengriya oʻrtasidagi 
muloqotda, ayniqsa, gumanitar sohada toʻplanib 
borayotgan tajriba Yaponiya — Oʻzbekiston 
munosabatlari nuqtayi nazaridan katta qiziqish 
uygʻotmoqda. Bu tashqi siyosatning madaniy 

yakunlari va TDT norasmiy sammitidagi ishtiroki haqida

jihati naqadar qimmatli ekanini va uning negizida 
barqaror aloqalarni shakllantirish mumkinligini 
koʻrsatadi.

Ishonchim komilki, taʼlim, madaniyat va 
xalq diplomatiyasi Yaponiya — Oʻzbekiston 
nafaqat tajriba almashishi, balki birgalikda yangi 
yondashuvlarni ishlab chiqishlari mumkin boʻlgan 
sohalardir. Talabalar va oʻqituvchilar almashinuvi 
dasturlari, qoʻshma ilmiy tadqiqotlar, taʼlim 
dasturlari va loyihalari — bularning barchasi yanada 
qoʻllab-quvvatlash hamda rivojlantirishga loyiqdir. 
Bunday tashabbuslar mamlakatlar oʻrtasida “ishonch 
koʻprigi”ni yaratishga yordam beradi, bu, ayniqsa, 
global oʻzgarishlar sharoitida juda dolzarbdir.

Ilgar  Velizade,
ozarbayjonlik siyosatshunos va jurnalist:
— Tashrif oʻzbek-venger koʻp qirrali 

munosabatlari chuqurlashib borayotganidan, 
kelgusida ikki davlat salohiyatidan samarali 
foydalanishdan dalolat beradi.

2018-yilda Turkiya va 
Ozarbayjondagi yetakchi 
iqtisodiy nashrlardan biri 
— “Derin Ekonomi”ning 
siyosiy kuzatuvchilari 
Oʻzbekiston Prezidenti 
Shavkat Mirziyoyevni 
oʻz mamlakatlari va 
mintaqalaridagi vaziyatni 
oʻzgartirishga jiddiy taʼsir 
koʻrsatishga qodir boʻlgan 
dunyodagi yetakchi liderlar 
oʻntaligiga kiritgani bejiz 
emas.

Chunki Shavkat Mirziyoyevning Oʻzbekiston 
Prezidenti etib saylanganidan keyingi eng 
muhim qadamlaridan biri boshqa davlatlar, 
birinchi navbatda, qoʻshni mamlakatlar bilan 
munosabatlarni tubdan yaxshilash yoʻlini 
tanlagani boʻldi.

Oʻshandan beri oʻtgan vaqt bu bahoning 
toʻgʻriligini koʻrsatdi. Bugun mamlakat yetakchisi 
rahnamoligida Oʻzbekistonda iqtisodiyotni 
liberallashtirish, biznes yuritish uchun qulay 
shart-sharoit yaratishga qaratilgan keng koʻlamli 
islohotlar amalga oshirilayotgani respublikani 
Vengriya uchun istiqbolli iqtisodiy hamkorga 
aylantirmoqda.

Oʻz navbatida, Vengriya tomoni ijtimoiy-
iqtisodiy va ijtimoiy-siyosiy islohotlar natijasida 

Oʻzbekiston taraqqiyotining barqaror ijobiy 
dinamikasini yuqori baholaydi.

Yana bir muhim jihat, Vengriya Oʻzbekis­
ton ilmiy-tahlil institutlari bilan hamkorlikni 
yoʻlga qoʻyishdan manfaatdor. Bu ikki davlatning 
strategik sheriklik va ilmiy-taʼlim sohasidagi 
oʻzaro hamkorligini mustahkamlash istagini 
ifodalaydi hamda ikki davlat oʻrtasidagi strategik 
sheriklik munosabatlarini rivojlantirish, turli 
sohalardagi hamkorlik uchun yangi ufqlarni 
ochishda muhim qadamdir.

2021-yilda Oʻzbekiston Prezidenti huzuridagi 
Strategik va mintaqalararo tadqiqotlar instituti 
hamda Vengriya tashqi ishlar vazirligi huzuridagi 
Xalqaro munosabatlar va savdo instituti oʻrtasida 
hamkorlik memorandumi imzolangan edi. Mazkur 
kelishuv ekspertlar muloqotini rivojlantirish, 
tahliliy materiallar almashish, shuningdek, 
mintaqaviy xavfsizlik, iqtisodiyot va xalqaro 
munosabatlarning dolzarb masalalari boʻyicha 
qoʻshma tadqiqotlar olib borishga xizmat qildi.

Ishonchim komilki, Prezident Shavkat 
Mirziyoyevning Vengriyaga rasmiy tashrifi, 
umuman, Oʻzbekistonning nafaqat Budapesht­
ning asosiy hamkori, balki Yevropa Ittifoqi va 
Markaziy Osiyoni bogʻlovchi boʻgʻin sifatidagi 
rolini belgilaydi.

Viktor Kim,
Tojikiston Milliy Fanlar akademiyasi 

Falsafa, siyosatshunoslik va huquq instituti 
ilmiy xodimi (Tojikiston):

— Oʻzbekiston va Vengriya oʻrtasidagi ikki 
tomonlama munosabatlar Vengriya Bosh vaziri 
Viktor Orbanning 2021-yil mart oyida va Oʻzbekiston 
Prezidenti Shavkat Mirziyoyevning 2022-yil 
oktabrdagi oʻzaro tashriflaridan soʻng tomonlar 
oʻrtasidagi yuksak dinamika, oʻzaro manfaatdorlik 
va ishonch bilan ajralib turadi. Mamlakatlarning 
barcha darajadagi tizimli hamkorligi — savdo-
iqtisodiy sheriklik, parlamentlararo va idoralararo 
hamkorlikning bosqichma-bosqich rivojlanishi 
keng qamrovli shartnomaviy-huquqiy bazani 
shakllantirish imkonini berdi.

Shu bois, kengaytirilgan strategik sheriklik 
munosabatlarini yoʻlga qoʻyish toʻgʻrisidagi 
Qoʻshma deklaratsiya imzolangani Prezident 
Shavkat Mirziyoyev va Bosh vazir Viktor Orban 
oʻrtasidagi uchrashuv natijalari mantiqan toʻgʻri 
boʻlganini koʻrsatadi.

Vengriya tashqi siyosatidagi qiziq fakt uning 
boshqa xalqaro integratsiya jarayonlarida, 
xususan, kuzatuvchi davlat sifatida Turkiy 
davlatlar tashkilotidagi faol ishtirokidir.

Qayd etish kerakki, Vengriya birinchi 
marta kuzatuvchi davlat sifatida TDT norasmiy 
sammitiga mezbonlik qilmoqda. Bu Vengriyaga 
TDTga aʼzo mamlakatlar tomonidan bildirilgan 
yuqori darajadagi ishonchdan dalolat beradi.

Bakit Baketayev,
qirgʻizistonlik taniqli siyosatshunos:
— Bu nafaqat tashqi siyosiy qadam, balki 

Oʻzbekistonning ochiqlik, integratsiya va yangi 
dunyo tartibini shakllantirishdagi faol ishtiroki 
boʻyicha strategik yoʻnalishining muhim davomi 
boʻldi.

Markaziy Osiyodagi siyosiy jarayonlarni 
30 yildan ortiq kuzatuvchi ekspert sifatida 
qayd etamanki, soʻnggi yillarda mintaqada 
sifat oʻzgarishlari yuz berdi. Prezident Shavkat 
Mirziyoyev yangicha yondashuvning asosiy 
meʼmorlaridan biriga aylandi. Uning ichki 
islohotlar dasturi nafaqat iqtisodiyot va ijtimoiy 
institutlarni modernizatsiya qilish, balki 
pragmatizm va ishonchga asoslangan yangi 
siyosiy madaniyatni yaratishga qaratilgani bilan 
ahamiyatlidir.

Oʻzbekistonning tashqi siyosiy faoliyati, 
ayniqsa, Yevropa yoʻnalishidagi faoliyati ana shu 
strategiyaning mantiqiy davomi boʻldi.

Vengriya bilan samarali muloqot oʻrnatildi, 
shuningdek, mazkur tashrif strategik sheriklikni 
mustahkamlash, iqtisodiy va gumanitar hamkorlik 
uchun yangi imkoniyatlar ochishi kutilmoqda.

Taʼkidlash joizki, global geosiyosiy 
notinchliklar fonida Markaziy Osiyo murakkab 
mintaqaviy muammolarni tinch yoʻl bilan hal 
etishning noyob namunasini namoyish etmoqda. 
Tojikiston, Qirgʻiziston va Oʻzbekiston oʻrtasidagi 
chegaralarning tarixiy qaror topishi, qoʻshma 
infratuzilma loyihalari — Qambarota GES-1 
qurilishi mintaqaning yangi kamolot bosqichiga 
koʻtarilganidan dalolatdir.

Ayniqsa, mintaqa xalqlarining tashabbusi bilan 
mamlakatlar rahbarlari hayotiy resurslarning rolini 
umumiy tushunishga asoslangan hamkorlikning 
yangi shakli — Suv va elektr ittifoqini amalda 
tashkil etganini alohida taʼkidlash joiz. Bir 
paytlar Yevropada koʻmir ittifoqi tuzilib, boʻlajak 
Yevropa Ittifoqining asosiga aylanganidek, 
Markaziy Osiyoda ham suv va elektr energiyasi 
birlashtiruvchi elementlarga aylandi.

Bugungi kunda Markaziy Osiyoda nafaqat 
ichki oʻzgarishlarni boshqarishga, balki xalqaro 
maydonda konstruktiv, oʻzaro manfaatli muloqotni 
yoʻlga qoʻyishga qodir noyob yetakchilar jamoasi 
shakllandi. Balki hozir Markaziy Osiyo nafaqat 
geografik chorrahaga, balki siyosiy donolik va 
barqarorlik manbaiga aylanib borayotgandir.

m TERMIZ MULOQOTI
Tinchlik, do‘stlik va hamkorlik 

ramziga aylanmoqda

19-21-may kunlari 
qadimiy Termiz shahrida 
Markaziy va Janubiy 
Osiyo mamlakatlari 
oʻrtasidagi oʻzaro 
anglashuv va hamkorlikni 
chuqurlashtirishga 
koʻmaklashishga qaratilgan 
nufuzli ekspertlar 
platformasi — Termiz 
muloqotining birinchi 
yigʻilishi boʻlib oʻtdi.

Muloqot Markaziy va Janubiy 
Osiyo, MDH, Yevropa, Osiyo-Tinch 
okeani mintaqasi, Amerika, Yaqin 
Sharq mamlakatlaridan siyosiy-
iqtisodiy va biznes doiralar vakillari, 
xalqaro va mintaqaviy tashkilotlar 

aʼzolari, moliya institutlari, shuningdek, jahonning 
turli ilmiy-tadqiqot va tahlil markazlarining nufuzli 
ekspertlaridan 200 ga yaqin kishini yagona maqsad 
yoʻlida jamladi.

Termiz muloqoti yigʻilishining birinchi kuni 
mazmunli va konstruktiv muhokamalar muhitida 
oʻtdi. Tadbir ishtirokchilari tinchlik va doʻstlikda 
oʻzaro bogʻliqlik, hamkorlik va ishonch butun 
mintaqa xavfsizligi va barqarorligini taʼminlashning 
asosiy ustunlariga aylanib borayotgan bir sharoitda 
mazkur muloqotning dolzarb ekanini taʼkidlashdi.

— Termiz muloqoti Markaziy va Janubiy 
Osiyoda mintaqaviy tashkilotlar ishtirokida tinchlik, 
xavfsizlik va butun mintaqaning barqaror rivojlanishi 
bilan bogʻliq dolzarb masalalarni muhokama qilish 
uchun maydon, muhim va noyob platforma sanaladi. 
Shu jihatdan ikki mintaqa va mintaqalar oʻrtasidagi 
oʻzaro aloqalarni mustahkamlash yoʻlida qabul 
qilingan rezolyutsiyaning ahamiyati oʻziga xos 
boʻladi, — deydi BMTning Markaziy Osiyo uchun 
preventiv diplomatiya boʻyicha mintaqaviy markazi 
rahbari Kaxa Imnadze. — Men 2021-yilda Toshkent 
shahrida oʻtkazilgan konferensiyani eslatib 
oʻtmoqchiman. U va davomli tashkil etilayotgan, 
tinchlik va doʻstlik, farovonlikni taʼminlashni bosh 
maqsad qilayotgan bunday xalqaro tadbirlar shaxsan 
Prezident Shavkat Mirziyoyevning tashabbusi bilan 
ekani eʼtiborga molik.

Oʻzbekiston Prezidenti tashabbusi bilan 
2021-yilda “Markaziy va Janubiy Osiyo: mintaqaviy 
oʻzaro bogʻliqlik. Qiyinchiliklar va imkoniyatlar” 
xalqaro konferensiyasi oʻtkazilgan edi. Shu bilan 
birga, BMT tomonidan 2022-yilda qabul qilingan 
Markaziy va Janubiy Osiyo oʻrtasidagi oʻzaro 
bogʻliqlikni mustahkamlash rezolyutsiyasi ham bu 
xalqaro darajadagi muloqotga asos boʻlib xizmat 
qildi.

Oʻzbekiston Prezidentining Markaziy va 
Janubiy Osiyo oʻrtasidagi oʻzaro aloqadorlikni 
mustahkamlash boʻyicha 2022-yil BMT 
Bosh Assambleyasi tomonidan qoʻllab-

quvvatlangan tashabbusini ilgari surishda koʻp 
tomonlama munozara maydonini shakllantirish 
uchun Surxondaryoda tashkil etilgan forum 
Oʻzbekistonning Afgʻoniston chegarasidagi 
Markaziy Osiyoda muqobili yoʻq “Termiz 
xalqaro savdo markazi” erkin savdo zonasi bilan 
tanishuvdan boshlandi.

Bu xalqaro savdo markazi Karachi — Termiz 
— Toshkent — Qozogʻiston — Rossiya transport 
koridorining muhim bogʻlovchi qismi hisoblanadi 
va Hind okeani portlariga chiqish imkonini berishi 
bilan gʻoyat ahamiyatli.

Yirik majmuada zamonaviy texnologiyalar 
asosida mahsulotlarni qabul qilish, saqlash, qayta 
ishlash inshootlari mavjud boʻlib, yuklarni “Yagona 
darcha” tamoyili asosida tezkor rasmiylashtirish 
uchun barcha qulayliklar yaratilgan. Tadbir 
davomida xorijlik mehmonlarga hujjatlashtirish 
borasidagi ishlar xususida ham batafsil maʼlumot 
berildi.

Oʻzbekiston Respublikasi Prezidenti huzuridagi 
Strategik va mintaqalararo tadqiqotlar instituti, 
Tashqi ishlar vazirligi, Savdo-sanoat palatasi 
hamkorligida uch kun davomida oʻtkazilgan forum 
jahon hamjamiyatida katta qiziqish uygʻotdi. 
Muloqotlarda Markaziy va Janubiy Osiyo 
oʻrtasidagi mintaqalararo hamkorlikning joriy holati 
va istiqbollari muhokama etildi. Bunda xavfsizlik, 
barqarorlik va izchil rivojlanishni taʼminlash 
boʻyicha hamkorlikni mustahkamlash, shuningdek, 
iqtisodiy oʻsishni taʼminlashda xususiy sektor 
va moliyaviy tuzilmalarning rolini kengaytirish 
masalalari yuzasidan fikr almashildi.

Termizdagi forumda yirik xalqaro institut va 
markazlar vakillari ishtirok etdi. Rossiya Fanlar 
akademiyasining Yevgeniy Primakov nomidagi 
Jahon iqtisodiyoti va xalqaro munosabatlar milliy 
tadqiqot instituti, AQSHning Markaziy Osiyo 
va Kavkaz instituti, Buyuk Britaniya Qirollik 
xalqaro munosabatlar instituti, Finlyandiyaning 
Martti Axtisaari nomidagi Tinchlik jamgʻarmasi, 
Germaniyaning Bergxof jamgʻarmasi, 
Hindistonning “Observer Reserch Foundashn” 
tahliliy markazi va xalqaro ishlar boʻyicha kengashi, 
Pokistonning Strategik tadqiqotlar instituti, Xitoy 
Ijtimoiy fanlar akademiyasining Rossiya, Sharqiy 
Yevropa va Markaziy Osiyo instituti kabi nufuzli 
tashkilotlar ekspertlari shular jumlasidan.

Muloqotning har bir kunidan joy olgan 
tadbirlarda Markaziy va Janubiy Osiyo oʻrtasidagi 
iqtisodiy hamkorlikni rivojlantirishga alohida 
eʼtibor qaratildi. Ikki mintaqa — Markaziy va 

Janubiy Osiyo davlatlari tobora oʻsib borayotgan 
katta bozorga ega. Ularda 2 milliarddan ortiq aholi 
istiqomat qiladi. Bu dunyo aholisining 25 foizidan 
ortigʻi deganidir. Maʼlumotlarga koʻra, 2024-yilda 
Janubiy Osiyo davlatlarining umumiy tashqi 
savdo aylanmasi 1,4 trillion dollarga, Markaziy 
Osiyoniki esa 253 milliard dollarga yetgan. Biroq 
bu borada hali foydalanilmagan ulkan salohiyat 
mavjud. Iqtisodiy hamkorlikni sifat jihatidan yangi 
bosqichga koʻtarish maqsadida ekspertlar savdo 
sohasida mintaqa davlatlarining ishga solinmagan 
imkoniyatidan toʻliq foydalanish, transport-logistika 
tizimini rivojlantirish muhimligi taʼkidlandi.

Masalan, transafgʻon temir yoʻli loyihasi amalga 
oshirilishi natijasida yuk tashish muddati va narxini 
30-40 foiz qisqartirishga erishiladi. Mintaqalar 
davlatlarini Hind okeani portlari orqali Rossiya, 
Xitoy va Yevropa bozorlari bilan bogʻlashda alohida 
ahamiyatga ega.

— Termiz muloqoti oʻziga xos yangi format, 
Oʻzbekistonning Afgʻoniston bilan chegarasida 
tashkil etilgan ilk katta va muhim forum. 
Menimcha, bu Oʻzbekistonning mintaqadagi 
qator muammolarga yechim topishga qaratilgan 
muhim tashabbuslaridan yana biri. Haqiqatan, bu 
hududlarda infratuzilma bilan bogʻliq muammolar 
yetarlicha: rivojlangan transport tuzilmasi 
yoʻqligi, mintaqa davlatlari oʻrtasidagi iqtisodiy 
aloqalar yetarli darajada emasligi maʼlum holat. 
Oʻzbekistonning saʼy-harakatlari natijasida 
Afgʻoniston asta-sekin mintaqada muhim iqtisodiy 
maydonga aylanmoqda. Agar bugun muhokama 
qilinayotgan loyihalar amalga oshsa, kelajakda 
Afgʻoniston tranzit davlat sifatida katta imkoniyatga 
ega boʻladi, — deydi rossiyalik taniqli ekspert, 
siyosiy tahlilchi Stanislav Pritchin. — Transafgʻon 
temir yoʻli loyihasi Oʻzbekiston va Afgʻonistonni 
asosiy tranzit davlatlarga aylantiradi. Bu oddiy 
infratuzilma loyihasi emas, balki mintaqaviy 
logistika xaritasini tubdan oʻzgartirishi mumkin 
boʻlgan strategik yoʻnalish. Bu bilan Oʻzbekiston 
nafaqat mintaqadagi eng muhim tranzit markaziga, 
balki Rossiya bilan Afgʻonistonni bogʻlaydigan 
muhim strategik davlatga aylanmoqda. Eng asosiysi, 
agar ushbu loyihalar amalga oshirilsa, Afgʻoniston 
ajratuvchi emas, balki Janubiy va Markaziy Osiyoni 
birlashtiruvchi mamlakatga aylanadi. Bularning 
barchasi Oʻzbekiston tomonining katta qadamlari 
va muhim tashabbuslari sanaladi.

Xalqaro tadbirda Oʻzbekiston tomoni oʻzaro 
hamkorlikni chuqurlashtirish orqali Markaziy va 
Janubiy Osiyoni barqaror rivojlanish zonasiga 

aylantirish strategiyasini ilgari surdi. Oʻzaro 
muloqotlar davomida Afgʻoniston vakillari 
Markaziy va Janubiy Osiyo mamlakatlari bilan 
hamkorlikni rivojlantirish boʻyicha mintaqaviy 
platforma taqdimotini oʻtkazdi. Bu tashabbus 
ishtirokchi mamlakatlarning Savdo-sanoat 
palatalari masʼullari tomonidan qoʻllab-
quvvatlandi.

— Bizga qoʻshni va Afgʻonistonga doimo 
suyanch Oʻzbekistonda tashkil etilgan forum 
umumiy muammolarni birgalikda hal etish, oʻzaro 
manfaatlarni ilgari surish, mintaqalararo kun 
tartibini amaliy mazmun bilan taʼminlash uchun 
misli koʻrilmagan imkoniyatlar ochib beradi, — 
deydi Afgʻoniston tashqi ishlar vaziri oʻrinbosari 
vazifasini bajaruvchi Muhammad Naim Vardak. 
— Forumda ishtirok etayotganimizdan juda 
mamnunmiz. Oʻzbekiston, Termiz mintaqadagi 
oʻzaro bogʻliqlikning kuchli bir ramziga 
aylanmoqda. Muloqotlar esa oʻzaro bogʻliqlikni 
chuqurlashtirish orqali mojarolar va geosiyosiy 
qarama-qarshiliklardan xoli hamkorlikning 
umumiy makonini shakllantirish uchun zarur shart-
sharoitlarni yaratadi.

— Bu yerda bugun Markaziy va Janubiy 
Osiyodan, qolaversa, Afgʻonistondan kelgan 
ishtirokchilarni koʻryapmiz. Ular bilan birgalikda 
duch kelayotgan umumiy muammolar va 
imkoniyatlarni muhokama qildik. Bunda 
Oʻzbekiston mintaqa xalqlarini birlashtirish va 
dolzarb boʻlgan masalalarni ochiq muhokama 
qilishga chorlab, chinakam yetakchiligini namoyon 
qilmoqda, — deydi BMTning Oʻzbekiston 
Respublikasidagi doimiy koordinatori Sabina Maxl. 
— Forumning ikkinchi kunida biz turli mavzularni, 
jumladan, iqlim oʻzgarishi masalasini muhokama 
qildik. Dengizga chiqish imkoniyati boʻlmagan, 
quruqlik bilan oʻralgan davlatlar uchun innovatsion 
yechimlar zarur va bu yerda aynan shu masalalarga 
eʼtibor qaratilayotganini koʻrish quvonarli. Iqtisodiy 
jihatdan ham masalaning dolzarbligi katta. Shunday 
ekan, biz hammamiz uchun iqtisodiy oʻsish va 
umumiy farovonlikka olib boruvchi yoʻllarni 
topishimiz zarur.

Uch kun davomida oʻtkazilgan muloqotlar 
kelgusida mintaqalar oʻrtasida tinchlik va oʻzaro 
doʻstlik, hamkorlikni yanada rivojlantirishda 
muhim qadamlardan biriga aylanishi shubhasiz.

Sarvar TOʻRAYEV,
“Yangi Oʻzbekiston” muxbiri

BUDAPESHT SAMMITIDAGI 
TASHABBUSLAR QARDOSH 
XALQLARIMIZ O‘RTASIDAGI 
BARQAROR TARAQQIYOTNI 
MUSTAHKAMLASH YO‘LIDA 

YANGI SAHIFA OCHADI

Sammit yakunida Budapesht dek
laratsiyasi, shuningdek, hamkorlikning 
ustuvor yoʻnalishlari boʻyicha boshqa 
qator hujjatlar qabul qilindi.

Budapeshtdagi Turkiy davlatlar 
tashkilotining norasmiy sammiti doirasida 
“Turkiy dunyo birligiga qoʻshgan hissasi 
uchun” Alisher Navoiy nomidagi xalqaro 
mukofotni topshirish marosimi boʻlib 
oʻtdi.

Bu yil mukofotga taniqli turk 
biokimyogari, Nobel mukofoti 
sovrindori, Oʻzbekiston Milliy 
universiteti faxriy doktori Aziz Sanjar 
sazovor boʻldi.

Oʻzbekiston Respublikasi Prezidenti 
Shavkat Mirziyoyev Aziz Sanjarni 
samimiy tabriklab, nufuzli mukofotning 
ilm-fan arbobiga topshirilishi turkiy 
dunyo olimlari, jumladan, yoshlarni yangi 
marralarni zabt etishga ilhomlantirishini 
alohida taʼkidladi.

Turkiy davlatlar tashkilotining 
buyuk mutafakkir va davlat arbobi 
Alisher Navoiy nomidagi mukofoti 
davlatimiz rahbari tashabbusi bilan 
2021-yilda taʼsis etilgan. U turkiy 
madaniyatni targʻib qilish, tinchlikni 
saqlash, xavfsizlikni taʼminlash va 
ishonchni mustahkamlash, shuningdek, 
turkiy xalqlar oʻrtasida turli sohalardagi 
hamkorlikni kengaytirishga qoʻshilgan 
alohida hissa uchun har ikki yilda bir 
marta topshiriladi.

Mukofot ilk bor 2022-yilda qirgʻiz 
yozuvchisi va jamoat arbobi marhum 
Chingiz Aytmatovga berilgan edi.

Shu bilan Oʻzbekiston Respublikasi 
Prezidenti Shavkat Mirziyoyevning 
Vengriyaga rasmiy tashrifi yakunlandi.

Kunning ikkinchi yarmida Sloveniya 
Respublikasi Prezidenti Natasha Pirs 
Musarning taklifiga binoan Oʻzbekis­
ton Respublikasi Prezidenti Shavkat 
Mirziyoyev rafiqasi bilan birga rasmiy 
tashrif bilan Lyublyanaga keldi.

Samolyot oldida davlatimiz rahbarini 
Bosh vazir oʻrinbosari — tashqi ishlar 
vaziri Tanya Fayon va boshqa rasmiy 
shaxslar kutib oldi.

Yoje Puchnik nomidagi xalqaro 
aeroportda oliy martabali mehmon 
sharafiga ikki mamlakat davlat bayroqlari 
koʻtarildi, faxriy qorovul saf tortdi.

Tashrif dasturiga muvofiq, 22-may 
kuni Oʻzbekiston yetakchisi Sloveniya 
Respublikasi Prezidenti Natasha Pirs 
Musar bilan muzokaralar oʻtkazadi, 
mamlakat parlamenti va hukumati 
rahbariyati bilan uchrashuvlar 
oʻtkazadi, qoʻshma biznes forumida 
ishtirok etadi.

Oʻzaro manfaatli savdo-iqtisodiy 
sheriklikni rivojlantirish, sanoat, 
farmatsevtika, elektrotexnika, “yashil” 
energetika, qishloq xoʻjaligi sohalarida 
kooperatsiya loyihalarini amalga oshirish, 
mehnat migratsiyasi boʻyicha hamkorlik 
va gumanitar aloqalarni kengaytirish 
masalalari koʻrib chiqiladi.

OʻzA

www.yuz.uz yuz.uznews yuz_official yuz.uz_news yuz

2025-yil 22-may, 103-son SIYOSAT YANGI O‘ZBEKISTON2



Yuksalish pallasi

Prezidentimiz farmonida yoshlarga katta imkoniyatlar yaratib 
berilmoqda. Nafaqat nazariy, balki amaliy bilimlarga eʼtiborni 
koʻrish mumkin. Eng muhim jihatlardan biri shuki, oʻqishni 
yakunlagandan keyin xorijda maqsadli stajirovka oʻtash imkoniyati 
yaratilmoqda. Oʻzining sohasida ilmiy tadqiqotlarni amalga oshirish 
yoki magistraturani tamomlagandan keyin xorijda doktorantura 
bosqichida taʼlim olish imkoniyati taqdim etilayotir.

Boshlanishi 1-betda

Jasurbek QAYNARBEKOV,
Raqamli texnologiyalar vazirligining 
raqamli taʼlimni rivojlantirish 
boshqarmasi boshligʻi oʻrinbosari:

— AQSHning nufuzli universitetida tahsil 
olish eng katta orzularimdan biri edi. “El-
yurt umidi” jamgʻarmasi tufayli shunday 
imkoniyatga ega boʻldim. 2017-yilda 
dunyodagi eng mashhur universitetlardan 
biriga 50 foizlik grant asosida oʻqishga 
kirganman. Lekin moliyaviy qiyinchiliklar 
tufayli orzum orzuligicha qolib ketdi.

2022-yilda “El-yurt umidi” jam­
gʻarmasiga qaytadan hujjat topshirib, 
sinovlardan muvaffaqiyatli oʻtdim. Bu 
menga oʻzim istagan universitetda tahsil 
olish imkonini berdi. AQSHning Pitsburg 
davlat universitetida raqamli texnologiyalar 
boshqaruvi yoʻnalishi boʻyicha magistratura 
bosqichida tahsil oldim va Oʻzbekistonga 
qaytdim.

Jamgʻarma juda koʻp 
orzumni amalga oshirishga 
imkon berdi. Birinchi 
navbatda, dunyoning 
nufuzli universitetida tahsil 
olish, u yerdagi tajriba, 
yangi texnologiyalarni 
oʻrganishimga zamin 
yaratdi. Turli davlatlardan 
kelgan tengdoshlarim bilan 
fikrlashish, nufuzli olimlar 
bilan birga yirik loyihalarni 
amalga oshirish, ilmiy 
tadqiqotlar olib borishga 
imkon berdi. 2023-yilda 
Kanzas shtatida oʻtkazilgan 
ilmiy tadqiqot sammitida 
nufuzli oʻrinlarni qoʻlga 
kiritdim.

“El-yurt umidi” stipendiati sifatida xorijda 
tahsil olib yurtga qaytish, birinchidan, 
masʼuliyat yuklasa, ikkinchidan, juda keng 
imkoniyatlarni ochadi. Bildirilgan ishonch 
va umidning oʻzi katta imkoniyat. Qaytib 
kelganimdan keyin Raqamli texnologiyalar 
vazirligida — Raqamli taʼlimni rivojlantirish 
boshqarmasida boshqarma boshligʻi 
oʻrinbosari sifatida ish boshladim. 
Vazirlikdagi eng yosh rahbarlardan biriman. 
AQSHdan qaytganimga bir yil boʻldi. Oʻtgan 
vaqt davomida katta loyihalarni amalga 
oshirishga muvaffaq boʻldik. Misol uchun, 
Jahon banki bilan hamkorlikda 50 million 
dollarlik investitsiya jalb qilindi. Shu orqali 
barcha hududda markazlar tashkil etilib, 

Zero, har qanday yurt iqtisodiyotining 
barqarorligi, barcha sohada rivojlangan 
davlatlar bilan raqobatlasha olishi mehnat 
bozoridagi kadrlarning salohiyatiga 
bogʻliq. Yuqori malakali mutaxassislarni 
yetakchi xorijiy oliy taʼlim muassasalarida 
tayyorlash, tajriba orttirishi uchun keng 
imkoniyat yaratish, katta ilmiy salohiyatga 
ega olimlar, mutaxassislar va isteʼdodli 
yoshlar bilan yaqin hamkorlikni yoʻlga 
qoʻyish jahon andazalari darajasida bilim 
olgan, zakovatli, har tomonlama barkamol 
milliy kadrlarni tayyorlashda muhim 
omildir.

Prezidentimizning “Iqtidorli muta­
xassislarning xorijda taʼlim olishini 
qoʻllab-quvvatlash, ularda kasbiy koʻ­
nikmalarini rivojlantirish va ragʻbatlantirishga 

oid qoʻshimcha chora-tadbirlar toʻgʻrisida”gi 
farmoni ana shu maqsadni oʻzida mujassam 
etgan. Unga binoan mutaxassislarni xorijda 
tayyorlash va vatandoshlar bilan muloqot 
qilish borasida faoliyat yuritayotgan “El-
yurt umidi” jamgʻarmasi Oʻzbekiston 
Respublikasi Prezidenti huzuridagi Istiqbolli 
kadrlarni tayyorlash boʻyicha “El-yurt umidi” 
jamgʻarmasi etib qayta tashkil etildi.

Bu bilan nimalar oʻzgarmoqda? 
Jamgʻarmaning qaytadan tashkil etilishiga 
qanday ehtiyoj bor edi? Buning natijasida 
qanday imkoniyatlar yuzaga keladi? Yurt 
koriga yarashni asl maqsad qilib qoʻygan 
salohiyatli yoshlar, davlat xizmatchilari, 
xalqimiz hayotida qanday yangilanishlar 
kuzatiladi?

Muxbirimiz ushbu savollarga javob 
olish maqsadida soha mutaxassislari va 
ekspertlarga yuzlandi.

Gulnoza ISMAILOVA,
Istiqbolli kadrlarni tayyorlash boʻyicha 
“El-yurt umidi” jamgʻarmasi ijrochi 
direktori:

— Bugun xalqimiz shiddatli oʻzgarish­
lar davrida yashamoqda. Ezgu ishlar 
davlat, jamiyat va odamlar hayotining 
barcha sohasida kuzatilmoqda. Roʻyobga 
chiqayotgan islohotlar tashabbuskor, 
masʼuliyatni oʻz zimmasiga olishga qodir, 
yuksak natijaga erishish yoʻlida barcha 
kuch-gʻayratini safarbar eta oladigan bilimli, 
professional kadrlarni talab qiladi.

Prezidentimizning “Iqtidorli mutaxas­
sislarning xorijda taʼlim olishini qoʻllab-
quvvatlash, ularda kasbiy koʻnikmalarini 
rivojlantirish va ragʻbatlantirishga oid 
qoʻshimcha chora-tadbirlar toʻgʻrisida”gi 
farmoni asosiy mazmun-mohiyati jam­
gʻarmaning vakolatlari, huquqlari, maqomini 
kengaytirishga qaratilgan. Jamgʻarma 
faoliyatini samarali tashkil etish va 
transformatsiya qilish maqsadida qayta 
tashkil etilgani zamonaviy bilimga ega, 
kreativ fikrlaydigan yangi avlod kadrlarini 
shakllantirish, davlat xizmatiga jalb 
etishga koʻmaklashish borasidagi muhim 
qadamlardan biri boʻldi. Mavjud taʼlim 
dasturlaridan tashqari, maqsadli stajirovkani 
yoʻlga qoʻyish, xorijiy mamlakatlar 
yoshlarining milliy oliy taʼlim muassasalarida 
oʻqishini moliyalashtirishga koʻmaklashish, 
chet elda oʻzbek tili va tarixini oʻrganish 
uchun shart-sharoit yaratish va bu bilan 
bogʻliq xarajatlarni moliyalashtirish, Scopus 
tizimida “Xirsh” indeksi yuqori boʻlgan olim, 
professor-oʻqituvchi va tadqiqotchilarni 
oʻquv kurs hamda fanlarni oʻqitish, tadqiqotlar 
olib borish uchun jalb etishga koʻmaklashish 
kabi chora-tadbirlar jamgʻarmaning asosiy 
vazifalari etib belgilangan. Professional, 
chuqur bilimga ega, vatanparvar yoshlarni 
tarbiyalash va xorijda oʻqitish, ehtiyoj 
sezilayotgan soha xodimlariga eʼtibor qaratish 
va ularning eng nufuzli universitetlarda taʼlim 
olishini taʼminlash koʻzda tutilgan. Ular 
egallagan zamonaviy bilim va koʻnikmalarni 
keyinchalik turli sohalarda, fan, texnologiya, 
iqtisodiyot, shaharsozlik, geodeziya, 
kommunal xizmatlar, qurilish, davlat 
boshqaruvi yoki ijtimoiy hayotning barcha 
jabhasiga yoʻnaltirish nazarda tutilmoqda.

Bakalavriat, magistratura va doktorantura 
dasturlari boʻyicha taʼlim olish uchun eng 
munosib nomzodlarni saralash maqsadida 
Oʻzbekiston Respublikasi Prezidentining “El-
yurt umidi” stipendiyasi joriy etiladi. “El-yurt 
umidi” stipendiyasi gʻoliblari ochiq tanlov 
asosida test sinovlari va suhbat oʻtkazish orqali 
aniqlanadi. Test sinovlarida nomzodlarning 
intellektual, tahlil qilish va kreativlik qobiliyati, 
psixologik barqarorligi baholanadi.

Jamgʻarmaning ochiq stipendiya dasturida 
ishtirok etish uchun yosh chegarasi mavjudmi, 

Maqsad — jahon mehnat bozorida 
raqobatbardosh kadrlar tayyorlash

Ular buyuk Xalqimizning 
munosib farzandlari

Xorijda tahsil olish mas’uliyat 
bilan birga ishonch berdi

degan haqli savol tugʻilishi mumkin. Har bir 
taʼlim dasturi boʻyicha tanlovda ishtirok etish 
uchun yosh chegarasi mavjud. Misol uchun, 
bakalavriat uchun 30 yoshgacha, magistratura 
uchun 40 yoshgacha va doktorantura uchun 45 
yoshgacha boʻlgan Oʻzbekiston Respublikasi 
fuqarolari jamgʻarma ochiq tanlovlarida 
ishtirok etishi mumkin.

Eng yaxshi (TOP) 100 talik universitetda 
oʻqish xarajatini 100 foiz qoplaydigan 
grant asosida qabul qilingan talabalar 
jamgʻarmaning ochiq tanlovlarisiz jamgʻarma 
stipendiati sifatida eʼtirof etilishi mumkin. 
Ularga toʻliq stipendiya (viza, tibbiy sugʻurta, 
yashash, turar joy, oʻquv adabiyotlarini sotib 
olish, konferensiyalarda ishtirok etish va 
boshqa xarajatlar uchun) ajratiladi. Eng 
yaxshi (TOP) 300 talik universitetda oʻqish 
xarajatini 100 foiz qoplaydigan grant asosida 
qabul qilingan talabalar ham tanlovlarsiz 
jamgʻarma stipendiati sifatida eʼtirof etilsa-
da, ularga faqat xalqaro transport va turar joy 
xarajati uchun “El-yurt umidi” jamgʻarmasi 
stipendiyasi ajratiladi.

Xorijiy mamlakatlarda taʼlim olishni 
moliyalashtiradigan xalqaro yoki xorijiy 
tashkilotlar, oliy taʼlim muassasalari va 
ilmiy muassasalar tomonidan, jumladan, 
Shevening, Fullbright, Erasmus Mundus, 
DAAD, KOICA, JICE va shunga oʻxshash 

boshqa dasturlar asosida ajratiladigan 
grantlar yoki stipendiyalar orqali toʻliq 
moliyalashtiriladiganlar jamgʻarma ochiq 
stipendiya tanlovlarida ishtirok eta olmaydi.

Nafaqat yurtimiz yigit-
qizlari, balki xorijlik 
yoshlarni bizning 
universitetlarda oʻqitishga 
alohida imkoniyat, sharoit 
yaratish masalalariga 
ham eʼtibor qaratilgan. 
Oʻqish dasturlari, tibbiy 
sugʻurta, hatto kitoblarni 
sotib olishgacha boʻlgan 
va yashash uchun barcha 
xarajat qoplanishi koʻzda 
tutilgan.

Farmonga koʻra, jamgʻarma endi oliy 
taʼlim muassasalarining asoslantirilgan 
takliflari boʻyicha QS (Quacquarelli 
Symonds) hamda THE (The Times Nigher 
Education) xalqaro reyting tashkilotlarining 
global reytingida eng yuqori 300 talik 
roʻyxatiga kiritilgan xorijiy oliy taʼlim 

muassasalari bilan qoʻshma taʼlim dasturlari, 
ularning Oʻzbekiston hududidagi filiallarini 
ochish boʻyicha xarajatlarini hamda xorijiy 
mamlakatlar yoshlarining mamlakatimizdagi 
milliy oliy taʼlim muassasalarida oʻqishida 
koʻmaklashadi.

Davlat xizmatlarini rivojlantirish agentligi 
tomonidan davlatning turli organlari, 
vazirlik, idoralardan har xil buyurtmalar 
shakllantirib boriladi. Bizdagi qaysi sohalarda 
mutaxassislarga ehtiyoj mavjud, qaysi 

yoʻnalishlarda xorij tajribasini qoʻllasak, 
soha yanada rivojlanadi degan yondashuvga 
tayaniladi. Buyurtmalar asosida yoshlarni 
bakalavriat, magistratura va doktoranturada 
oʻqitish imkoniyatiga ega boʻlamiz.

Shu paytgacha stajirovka dasturlari 
moliyalashtirilmagan. Endi maqsadli 
stajirovkalar tashkil etilishiga urgʻu berilyapti. 
Vazirliklar, idoralar, turli tashkilotlar, nufuzli 
oliy taʼlim muassasalari, ilmiy-tahliliy 
markazlar xodimlarining bir oydan olti 
oygacha boʻlgan maqsadli stajirovkasini 
tashkil etish, amaliy, yangi koʻnikmalarni 
shakllantirish, yangi texnologiyalar, 
innovatsion gʻoyalarni olib kelish va ularga 
singdirish koʻzda tutilgan.

Muhim yangiliklardan biri sifatida “El-
yurt umidi” jamgʻarmasining ota-onalar 
kengashi tashkil etilyapti. U maslahat organi 
boʻlib, tanlovlarni oʻtkazishda adolat hamda 
shaffoflikni taʼminlash yuzasidan takliflar 
bildirishi, boshqaruv kengashi yigʻilishlarida 
ishtirok etishi, xorijdagi stipendiatlar bilan 
doimiy muloqotni taʼminlashi, taʼlim-tarbiya 
jarayonida jamgʻarmaga koʻmaklashishi, 
stipendiatlar erishgan yutuqlarni 
jamoatchilikka yetkazishda amaliy yordam 
berishi koʻzda tutilgan.

Dilafroʻz AXBOʻTAYEVA,
AQSHning Pensilvaniya davlat universiteti talabasi Dilroʻza 
Jumanovaning onasi:

— Oʻqituvchiman, 30 yildan buyon yosh avlodga taʼlim-
tarbiya berib kelaman. Ilgari oʻzimiz pedagog boʻlsak ham, oddiy 
oilalarning farzandlari xorijda oʻqib kelishini tasavvur qilolmasdik. 
Mana, qizim Dilroʻza Jumanova AQSHning Pensilvaniya davlat 
universitetida taʼlim olmoqda.

Uning nufuzli universitetga oʻqishga kirgani haqidagi 
xushxabardan behad quvondik, ammo... oʻqish uchun kontrakt 
summasini toʻlashga imkoniyatimiz yoʻq edi. Oʻsha paytda 
biz uchun yechimi mushkul boʻlgan masalani “El-yurt umidi” 
jamgʻarmasi ijobiy hal qildi. Qizimiz mana shu jamgʻarma 
stipendiati boʻldi. Uning chet eldagi oʻqish xarajatini shu 
jamgʻarma toʻliq qoplab berishini eshitib, koʻzimiz quvonch 
yoshlariga toʻldi.

6000 dan ortiq xotin-qiz, yoshlar axborot 
texnologiyalari va boshqa zamonaviy 
kasblarga oʻqitilmoqda. Eng avvalo, ularni 
ishga yoʻnaltirish maqsad qilingan. Bu — 
saʼy-harakatlarimizning boshlanishi.

Xorijda oʻqib yurganimizda “El-yurt 
umidi” jamgʻarmasini takomillashtirish 
boʻyicha juda koʻp taklif berardik. Har 
oyda vazirlar, tashkilotlar rahbarlari 
bilan uchrashuv tashkil etilar, taklif va 
mulohazalarimizni bildirish imkoni berilar 
edi.

Prezidentimiz farmonida yoshlarga katta 
imkoniyatlar yaratib berilmoqda. Nafaqat 
nazariy, balki amaliy bilimlarga eʼtiborni 
koʻrish mumkin. Eng muhim jihatlardan 
biri shuki, oʻqishni yakunlagandan keyin 
xorijda maqsadli stajirovka oʻtash imkoniyati 
yaratilmoqda. Oʻzining sohasida ilmiy 
tadqiqotlarni amalga oshirish yoki magis­
traturani tamomlagandan keyin xorijda 
doktorantura bosqichida taʼlim olish 
imkoniyati taqdim etilayotir.

Yana bir muhim oʻzgarish: 2025-yil 
1-avgustdan boshlab jamgʻarma stipendiatlari 
soni oshib borishini inobatga olgan holda 
Oʻzbekistonning Vashington (AQSH) hamda 
London (Buyuk Britaniya)dagi elchixonalari 
boshqaruv tuzilmasi mavjud shtat birlik­
lari doirasida jamgʻarma stipendiatlari bilan 
ishlashga masʼul birinchi kotib lavozimi 
joriy etilmoqda. Ular bevosita jamgʻarma 
stipendiatlari bilan doimiy muloqotda boʻlib, 
duch kelayotgan muammolarini hal etishda 
yordam beradi.

Har ikki-uch yilda hayotimizga yangi 
texnologiyalar kirib kelyapti. Hayot 
davomida taʼlim olish, oʻz ustida ishlash, 
malaka oshirishning ahamiyati tobora ortib 
borayotir. Samarali faoliyat yuritish uchun 
xorijda malaka oshirish juda muhim. Aynan 
shu imkoniyat yaratib berilgani koʻp­
lab davlat xizmatchilari uchun dunyoning  
nufuzli kompaniya yoki universitetlarida eng 
ilgʻor bilimlar olish va malaka oshirishda 
poydevor boʻlmoqda.

“El-yurt umidi” jamgʻarmasining qayta tashkil etilgani, 
takomillashgani men kabi onalar qalbiga quvonch bagʻishladi. Ayniqsa, 
ota-onalar kengashi tuzilayotgani farzandi olisda oʻqiyotganlar 
koʻngliga umid beradi. Shu kengash orqali bolalarimizning oʻqishdagi 
muvaffaqiyati, izlanishi haqida bilib turamiz.

Moddiy yetishmovchilik sabab qanchadan-qancha yoshlar 
oʻqishni davom ettirolmaganiga koʻp guvoh boʻlganman. Umrimiz 
mazmun-mohiyati boʻlgan oʻgʻil-qizlarimiz imkoniyatini toʻliq 
namoyon etib, hayotdan rozi boʻlib yashashi uchun sharoitlar 
yaratib berilayotganidan xursandman. Yuksak intellektual salohiyat, 
zamonaviy bilimlarga ega, mustaqil va ijodiy fikrlaydigan, 
innovatsion loyihalarni amalga oshirishga qodir oʻgʻil-qizlarimiz 
kun kelib, oʻz salohiyatini mamlakatimiz taraqqiyoti uchun safarbar 
etishiga ishonaman.

“Yangi Oʻzbekiston” muxbiri
Risolat MADIYEVA yozib oldi.

Yangi Uygʻonish davrini yurt 
taraqqiyotining faol ishtirokchisi, yangi 
gʻoyalarning dadil tashabbuskori, 
millatimizning tom maʼnodagi “oltin 
fondi” bunyod etadi. Shunday ekan, 
jahon andazalari darajasida bilim olgan, 
zakovatli, har tomonlama barkamol milliy 
kadrlarni yetishtirish bugunning muhim 
vazifasi boʻlib qolaveradi.

KREATIV FIKRLAYDIGAN KADRLARNING 
YANGI AVLODINI QO‘LLAB-QUVVATLAYDI

“EL-YURT UMIDI” JAMG‘ARMASI:

Ota-onalar, stipendiatlar va “El-yurt 
umidi” jamgʻarmasining oʻzaro klasteri 
shakllantiriladi. Ota-onalar yagona 
platformada barcha jarayondan xabardor 
boʻlishi, farzandlarining chet eldagi oʻqishini 
monitoring qilishi, muvaffaqiyatlarini 
kuzatib borishi va qabul qilinadigan meʼyo­
riy hujjatlardan xabardor boʻlishi kabi yangi 
jihatlar qamrab olinmoqda.

Yoshlarda vatanga muhabbatni oshirish, 
eng ilgʻor xorijiy dasturlar asosida taʼlim 

olishi va yurt koriga kamarbasta boʻlishida 
biz ota-onalar kengashi koʻmagiga tayanamiz. 
Bu borada samarali tizim yaratiladi degan 
umiddamiz.

Yangi Uygʻonish davrini yurt 
taraqqiyotining faol ishtirokchisi, yangi 
gʻoyalarning dadil tashabbuskori, 
millatimizning tom maʼnodagi “oltin 
fondi” bunyod etadi. Shunday ekan, 
jahon andazalari darajasida bilim olgan, 
zakovatli, har tomonlama barkamol 
milliy kadrlarni yetishtirish bugunning 
muhim vazifasi boʻlib qolaveradi. Jahon 
mehnat bozorida raqobatbardosh va yuqori 
malakali mutaxassislarni yetakchi xorijiy 
taʼlim muassasalarida tayyorlash uchun 
bugun barcha shart-sharoit yaratilmoqda, 
imkoniyatlar ishga solinayotir. Bu saʼy-
harakatlar kun kelib samara berishi shubhasiz.



Yetti xazinaning biri

Anglaganingizdek, navbatdagi muloha
zalarimiz jamoat transporti haqida boʻladi. 
Chunki hozir mamlakatimizda jamoat 
transportiga nafaqat odamlarni oʻz manziliga 
tez va xavfsiz yetkazib qoʻyuvchi, balki atrof-
muhitga zarar yetkazmagan holda tirbandlikni 
kamaytiruvchi, yoʻllardagi harakatni 
tartibga soluvchi tizim sifatida katta eʼtibor 
qaratilmoqda.

Ochiq va shaffof muhit
Bugun avtobus yoki metro xizmatidan 

foydalanayotgan kishi transport sohasida 
qator ijobiy oʻzgarishlar boʻlayotganini tezda 
ilgʻaydi. Jumladan, zamonaviy avtobuslarning 
belgilangan jadval asosidagi harakatini, 
haydovchilarning oʻzgargan muomalasini 
payqamaslik mumkin emas.

Eng eʼtiborlisi toʻlov tizimining elektron 
shaklga oʻtkazilganidir. Yaʼni transport kartalari, 
QR-kodlar va mobil toʻlov tizimlari joriy 
etilishi yoʻlovchilarga katta qulaylik yaratib, 
transport xizmatlari ochiq va shaffof boʻlishiga 
zamin yaratdi. Bugun kichikdek koʻringan bu 
islohotlar aslida, ijtimoiy hayotimizda katta 
burilish yasayotir.

Bundan oʻn yillar avval poytaxt koʻchalarida 
harakatlangan odamlar buni yaxshi biladi. Axir 
oʻsha paytlar solyarka yoki benzinda yuradigan 
avtobuslar saloniga oʻrnashib qolgan achimsiq 
hiddan aksariyatimiz “bahramand” boʻlganmiz. 
Ob-havo qanday boʻlishidan qatʼi nazar, 
avtobuslarning bekatlarda uzoq turib qolishi, pul 
yigʻuvchilar esa ulov yoʻnalishini qayta-qayta 
aytib, odamlarni chorlab, chumchuq sigʻadigan 

joyga ham joylashtirishi kabi manzaralar hali 
ham koʻz oʻngimizdan uzoqlab ulgurgani yoʻq. 
Ustiga ustak, eʼtiroz bildirsangiz, transportdan 
tushib ketishni “tavsiya” qilishardi.  Keyingi 
avtobus ham xuddi shunday yoʻl tutardi. 
Oqibatda tishni tishga qoʻyib, manzilga kech 
boʻlsa-da borilardi. Xullas, tizim boshqacha 
edi...

Bugun shunday holatlarga guvoh boʻlganlar 
beixtiyor “boʻlarkan-ku,” deb yuborishi 
aniq. Ammo hamma narsa joy-joyiga tushdi, 
deyishga hali erta. Hozirgi zamonda hech bir 
tarmoqni oʻz holiga tashlab qoʻyish kerak emas. 
Chunki kunda-kunora har sohada yangilik 

Shu bois, keyingi yillarda baliq yetishtirish 
hajmini oshirish, bu borada zamonaviy 
texnologiyalarni joriy etish, baliqchilikni 
iqtisodiyotning muhim tarmoqlaridan biriga 
aylantirish borasida tizimli ishlar qilinmoqda.

Prezidentimizning 2022-yil 22-fevraldagi 
“Aydar-Arnasoy koʻllar tizimi boshqaruvini 
takomillashtirish chora-tadbirlari toʻgʻrisida”gi 
qaroriga muvofiq, Davlat soliq qoʻmitasi 
huzuridagi “Aydar-Arnasoy koʻllar tizimi 
direksiyasi” davlat unitar korxonasini Suv 
xoʻjaligi vazirligi taʼsischiligida “Aydar-
Arnasoy koʻllar tizimi” masʼuliyati cheklangan 
jamiyat shaklida qayta tashkil etishdan ham shu 
maqsad koʻzda tutilgandi.

Jizzax viloyatida agrar sohaning ushbu 
muhim tarmogʻini rivojlantirish borasida 
soʻnggi yillarda jiddiy islohotlar kechmoqda. 
Bu borada Aydar-Arnasoy koʻllar tizimining 
asosiy qismi viloyat hududida joylashgani 
muhim ahamiyatga ega boʻlmoqda.

yaratilmoqda. Uni oʻzlashtirish, joriy etish 
orqali zamonaviy jamiyat, ijtimoiy taraqqiyot 
sari odimlash mumkin. Jumladan, jamoat 
transporti sohasida ham.

Mutaxassislar taʼkidicha, soʻnggi uch-toʻrt 
yilda Toshkent shahrida umumiy transport soni 
qariyb ikki yarim barobar koʻpaygan. Ammo 
koʻchalarning oʻtkazuvchanlik qobiliyatini 
karrasiga oshirishning imkoni yoʻq. Yana deng, 
bunday murakkab vaziyatda aholi harakati 
koʻpayib, jamoat transportiga ehtiyoj oshib 
bormoqda. Har yili bu koʻrsatkich 1-2 millionga 
oshib borayotgani esa vaziyat nechogʻliq dolzarb 
ekanini koʻrsatadi. Poytaxtga viloyatlardan 
kirib keladigan transport oqimini hisobga olsak, 
bu yuklama yanada ortadi. Mana shulardan 
kelib chiqib aytadigan boʻlsak, qulay transport 
tizimi davlatning asosiy ustuvor vazifalaridan 
biri boʻlishi hayotiy zaruratga aylanishi shart.

Xoʻsh, bunday vaziyatda nima qilish kerak? 
Mutaxassislar qanday choralar taklif etmoqda?

— Bugungi kunda bu borada beshta asosiy 
yoʻnalishda jadal ishlanmoqda, — deydi 
Transport vazirligi loyiha ofisi rahbari Murodjon 
Obidov. — Avvalo, avtobuslar harakatlanadigan 
yoʻnalishlar tarmogʻi maqbullashtirilib, harakat 
tarkibi soni va sigʻimi kengaytirilgan boʻlsa, 
keyin jamoat transportlari harakati hamda 
xizmat sifatini nazorat qilish maqsadida elektron 
kuzatuv tizimi joriy etildi. Uchinchi muhim 
yoʻnalish jamoat transportlari uchun alohida 
yoʻlaklar tashkil etilishi boʻldi. Bu kundalik 
harakatga sezilarli ijobiy taʼsir koʻrsatdi. 
Toʻrtinchi yoʻnalishda jamoat transportida 
bir turdan ikkinchisiga oʻtish uzviyligini 
taʼminlaydigan transport oʻtish bogʻlamalari 
tashkil etildi.  Xususan, metropoliten va 
boshqa jamoat transportlari oʻrtasida oʻzaro 
bogʻliqlik taʼminlandi. Beshinchi yoʻnalishda 
esa aholi bir jamoat transportidan boshqasiga 
oʻtganda qoʻshimcha moliyaviy yuklamalar 
yuzaga kelmasligi uchun yangi tariflar tizimi 
joriy qilindi. Natijada yoʻlovchilar bir soat 
mobaynida 2400 soʻm evaziga jamoat transporti 
xizmatlaridan cheklanmagan tarzda foydalanish 
imkoniga ega boʻldi.

Albatta, bu choralar oʻz samarasini 
bermoqda. Birgina toʻlov tizimidagi qulaylik 
orqali yoʻlovchilar oqimi 32 foiz, yoʻl haqi 
toʻlovidan tushadigan tushum 23 foiz oshgan. 
2022-yilda poytaxtda transportdan kunlik 
foydalanuvchilar 6 millionni tashkil etgan 
boʻlsa, bugungi kunda 8 millionga yetdi. 
2028-yilda 10 millionga yetishi mumkin. Jamoat 
transportidan foydalanish 2022-yilda 18 foizni 
tashkil qilgan boʻlsa, bugungi kunda 31 foizga 
yetgan. Harakat tarkibi yangilanishi, yangi 

yoʻnalishlar ochilishi natijasida 2028-yilda bu 
koʻrsatkich 36 foizga yetadi.

Toshkent tajribasi nimasi 
bilan ajralib turadi?

Poytaxtimiz jamoat transportida joriy 
etilgan yana bir muhim yangilik brutto 
shartnoma tizimi yoʻlga qoʻyilishi boʻldi. Bu 
tizim 2023-yili Xitoydan katta sigʻimli 1000 
dona zamonaviy avtobus olib kelinganidan 
soʻng amaliyotga joriy etildi. Ushbu tizimda 
haydovchilar bosib oʻtgan masofa va 
koʻrsatgan xizmatlariga qarab haq oladi. 
Ularga har bir yoʻnalish “pasport”i boʻyicha 
harakatlanish, transportni toza va ozoda 
tutish, xavfsizlikni taʼminlash kabi aniq 
talablar qoʻyiladi. Ana shu mezonlar asosida 
har bir yoʻnalishdagi xizmat uchun haq 
toʻlanadi.

Tizim joriy qilinishi ortidan haydovchilar 
manfaatidan koʻra, yoʻlovchilar manfaati 
birinchi oʻringa chiqdi. Bugun ishga, oʻqishga 
yoki kundalik yumush bilan avtobusdan 
foydalanadigan fuqarolar buni his qilmoqda. 
Haydovchilarning asosiy vazifasi yoʻlovchilarni 
manzilga oʻz vaqtida va xavfsiz  yetkazib 
qoʻyish etib belgilangan.

Haydovchilar uchun kunlik “plan” bekor 
qilinganidan soʻng qoidabuzarliklar soni toʻrt 
barobar qisqardi, yoʻl-transport hodisalari 35 
foiz kamaydi.

Ijtimoiy tenglik jamiyat taraqqiyotining 
muhim tamoyillaridan biri hisoblanadi. Keling, 
buni jamoat transporti misolida koʻrib chiqaylik.

Har bir fuqaro davlat tomonidan 
yaratilgan imkoniyatlardan, jumladan, 
jamoat transportidan foydalanish huquqiga 

ega. Avvallari ayrim ijtimoiy holatlar bu 
imkoniyatdan toʻliq foydalanishga toʻsqinlik 
qilardi. Masalan, imkoniyati cheklangan 
insonlar uchun avtobuslarga chiqib-tushish 
katta muammo edi. Avtobuslarda ular uchun 
maxsus joy ajratilmagandi. Endi esa poytaxtga 
olib kelingan zamonaviy avtobuslar orqali 
bu boradagi kamchiliklar bartaraf etilmoqda. 
Ularda imkoniyati cheklangan shaxslar uchun 
maxsus joylar va qulayliklar mavjud.

Shuningdek, aksariyat insonlar ishga, 
oʻqishga yoki boshqa zarurat tufayli shaxsiy 
avtomobillarda harakatlanadi. Bu esa shahar 
koʻchalarida, ayniqsa, sigʻimi kam yoʻllarda 
tirbandliklarni keltirib chiqaradi. Bunday 
holatda avtotransport haydovchilari oʻz 
manfaatlarini oʻylab, jamoat transportiga yoʻl 
bermasdi, natijada yoʻlovchilar boradigan 
manzilga kechikishga majbur boʻlardi. Bu 
esa oʻz-oʻzidan ijtimoiy tenglikka putur 
yetkazardi.

Poytaxtda avtobuslar harakatini yaxshilash 
maqsadida joriy etilgan “A” tasmali 
maxsus yoʻlaklar bunga yechim boʻlmoqda. 
Hozirgacha 25 ta koʻchada shunday tasmali 
74 kilometrli yoʻl tashkil etilgan. Bu yoʻllar 
orqali avtobuslar vaqtini tejamoqda, fuqarolar 
esa manzilga oʻz vaqtida, xavfsiz va qulay 
tarzda yetib bormoqda.

—“A” tasmali yoʻllarda Toshkent shahri 
IIBB YHXB tomonidan tegishli yoʻl-patrul 
xizmati xodimlaridan iborat ishchi guruhlar 
tashkil etilgan, —deydi Toshkent shahri IIBB 
YHXB axborot xizmati rahbari Qahramon 
Xudoyberganov. — Ular tomonidan “A” 
tasmali yoʻllar doimiy nazoratga olingan. 
Yoʻl-patrul inspektorlari ayrim vaqtlarda 
jamoat transporti vositalarida ham yurib, 
avtobuslar belgilangan tasmada yoki bekatda 

uzoq turib qolgan boʻlsa, tegishli choralarni 
koʻrmoqda.

“A” tasmali yoʻllardagi qatʼiy tartib jamoat 
transporti harakatini uzluksiz va tez amalga 
oshirishga xizmat qiladi. Ayniqsa, ish vaqtida 
yoʻlovchilarning manzilga oʻz vaqtida yetib 
borishi aynan shu tartib intizomiga bogʻliq.

Yagona tizim sari dadil 
qadamlar

Bugungi kunda nafaqat poytaxt, balki 
hududlarda ham jamoat transporti rivoj­
lanayotgani yuqorida urgʻu berganimiz 
ijtimoiy tenglikni taʼminlashga munosib 
hissa qoʻshyapti. “Quruq qoshiq ogʻiz yirtar”, 
deyishadi. Shu bois, fikrimizni raqamlar 
yordamida tahlil qilsak. 2024-yilda hududlarga 
tadbirkorlar tomonidan 700 ta avtobus va 
530 dan ortiq mikroavtobus sotib olingan. 
2025-yilning birinchi choragida esa hududlarga 
yana 241 ta avtobus va 133 ta mikroavtobus 
olib kelindi. 113 ta yangi, jumladan, 56 ta 
avtobus yoʻnalishi ochildi. Viloyat transport 
boshqarmalarida markazlashtirilgan 
dispetcherlik xizmati joriy etildi. 48 ta yoʻnalish 
brutto shartnomalar asosida xizmat koʻrsatishga 
oʻtdi. Bu sifat va xavfsizlikka ustuvorlik 
berilgan yangi model boʻldi. Harakat tarkibi 
yangilanishi yoʻlovchilarga koʻrsatilayotgan 
xizmat sifatini yangi bosqichga olib chiqmoqda.

— 2023-yildan Toshkent shahri bilan 
hamohang tarzda barcha viloyatlarda brutto 
shartnoma tizimi joriy etila boshlandi. Hozirgi 
kunda bu tizim barcha viloyatlarda qisman 
boʻlsa-da ishlamoqda, — deydi Transport 
vazirligi loyiha ofisi rahbari Murodjon Obidov. 
—  Eski tizimda “Toshshahartransxizmat” 
AJga davlat tomonidan subsidiya ajratilardi va 
koʻrilgan zararlarni qoplab berish mexanizmi 
ishlardi. Hududlarda esa bu mexanizm deyarli 
ishlamasdi. Oqibatda hududlarda avtobus 
tashuvlari deyarli yoʻq boʻlib ketgandi. Bitta-
ikkita shaharda qolgandi, xolos. Keyingi 
yillardagi oʻzgarishlar tufayli jamoat transporti, 
xususan, avtobusda yoʻlovchi tashish xizmati 
qayta tiklanmoqda. Bu tiklanishlar yoʻlovchi 
tashuvchi korxonalarga oʻzining xizmatini 
vaqtida bajarish orqali kafolatlangan mablagʻ 
olish imkonini bermoqda.

Ilgari hududlarda jamoat transporti tizimi 
rivojlanmaganiga yana bir sabab — tashuvlar 
sifatini belgilaydigan mexanizm yoʻq edi. Faqat 
litsenziya bor edi. Agar litsenziya toʻxtatib 
qoʻyilsa, aholi umuman tashuvsiz qolib 
ketardi. Hozirgi kunda bu jarayonni moliyaviy 

tomonga burish orqali taʼsir qilish imkoniyati 
paydo boʻldi. Yaʼni hududlarda ham Toshkent 
tajribasi bosqichma-bosqich joriy etilmoqda. 
Keyingi bosqichlarda qishloqlardan tuman 
markazlarigacha, tuman markazlaridan viloyat 
markazlarigacha boʻlgan barcha hududlar 
yagona boshqariladigan tizim asosida qamrab 
olinadi.

Samarqand, Xiva, Buxoro, Urganch kabi 
qadimiy shaharlarimiz bugungi kunda ham 
tarixiy va madaniy merosi bilan xorijlik­
larni maftun etmoqda. Turizmning yuqori 
sifatda rivojlanishi uchun esa, birinchi nav­
batda, transport tizimi zamonaviylashtirilishi 
kerak. Shu bois, mazkur shaharlarda, umuman, 
respublikamizning boshqa shaharlarida ham 
jamoat transporti xizmatlari qulaylashib 
bormoqda.

Jamoat transportining samarali faoliyati 
shahar iqtisodiyoti uchun juda foydali. 
U shaxsiy avtomobillardan foydalanish 
ehtiyojini kamaytiradi. Elektron toʻlov 
tizimlari esa moliyaviy shaffoflikni taʼminlab, 
samaradorlikni oshiradi.

Bundan tashqari, yangi ish oʻrinlari 
yaratish, logistikani rivojlantirish va shaharlar 
jozibadorligini oshirishda ham tarmoqning 
ahamiyati katta. U koʻp hollarda mahalliy va 
xorijiy sarmoyalarni jalb qilishda ijobiy rol 
oʻynaydi.

Yangi avtobuslar, 
elektron toʻlov tizimi, “A” 
toifali yoʻlaklar, brutto 
shartnomalar asosida 
xizmat koʻrsatish sifatni 
mutlaqo yangi bosqichga 
olib chiqmoqda. Shunga 
qaramay, yoʻllarda hali-
hamon tirbandliklar, 
yoʻl-transport hodisalari 
kuzatilmoqda.

Bu muammoni faqatgina transport vositalarini 
koʻpaytirish yoki yoʻllarni kengaytirish orqali 
bartaraf etib boʻlmaydi. Masalaning ikkinchi, koʻp 
holda eʼtibordan chetda qolib ketayotgan jihati 
bor — bu vaqtni samarali tashkil etish vazifasidir. 
Aytaylik, Toshkent shahridagi aksariyat mehnat 
jamoalari va talabalarning kunlik rejimi bir vaqtda 
— soat 9:00da boshlanadi. Bu esa aholining bir 
vaqtning oʻzida transportga chiqishiga asosiy 
sababdir. Natijada yuzlab avtobus, minglab 
avtomashina va odamlar bir vaqtda yoʻlga chiqadi. 
Bu esa faqat texnik emas, tashkiliy muammodir.

Keyingi paytlarda bu muammoni yumshatish 
maqsadida Toshkentda talabalar uchun darslar 
boshlanish vaqtini kechiktirgan holda tashkil 
etishga harakat qilinmoqda. Lekin bu ham 
mutlaq yechim emasligi ayon boʻlmoqda.

Dunyo tajribasida vaqt rejimiga 
samaradorlikning asosiy omillaridan biri 
sifatida qaraladi. Masalan, Yevropaning baʼzi 
mamlakatlarida yozgi va qishki vaqt tizimlari 
amalda. Bu tartibda yoz faslida quyosh erta 
chiqishi sababli ish soatlari ham ertaroq 
belgilanadi. Shunday sharoitda baʼzi sohalarda 
ish vaqti bir necha soat oldin boshlanadi. 
Natijada transport oqimi zichligi qisman boʻlsa-
da, bartaraf etiladi. Bu nafaqat tirbandlikni 
kamaytiradi, balki ish unumdorligi va vaqtdan 
samarali foydalanishga ham xizmat qiladi.

Oʻzbekistonda ham shunday tizimni 
joriy etish haqida oʻylab koʻrish vaqti keldi. 
Ayrim davlat idoralari, taʼlim muassasalari 
va yirik xususiy sektor vakillariga vaqtni 
muvozanatlashtirilgan holda ish tashkil qilish 
tavsiya etilishi mumkin. Masalan, kimdir ishni 
8:00 da boshlasa, boshqalar 9:00 da, yana 
bir qism 10:00 da ishga tushsa, transportga 
bosim tabiiy tarzda kamayadi. Bu usul orqali 
transportdagi faol harakat faqat ertalabki ikki 
soat ichiga emas, balki 3-4 soat davomida bir 
maromda boʻlishiga erishish mumkin. Bunday 
yondashuv nafaqat tirbandlikni kamaytiradi, 
balki shahar infratuzilmasidan samarali 
foydalanishga zamin yaratadi.

Sardor TOLLIBOYEV,
“Yangi Oʻzbekiston” muxbiri

JAMOAT TRANSPORTI
Tirbandliklar chorasi, ijtimoiy tenglik va 

zamonaviylashayotgan tizim haqida mulohazalar

Urbanizatsiya jarayonida 
shaharlarda aholi bilan 
birga transport vositalari 
soni ham ortib boradi. 
Buning ortidan koʻchalarda 
tirbandlik koʻpayadi. 
Natijada u yoki bu 
manzilga otlangan odamlar 
vaqtining muayyan qismini 
tirbandliklarda yoʻqotadi. 
Xuddi shu vaziyatda jamoat 
transportining samarali 
ishlashi katta ahamiyat 
kasb etadi.

Aydar-Arnasoy koʻllar tizimi yurtimizning 
eng noyob tabiiy suv havzalaridan biri. Koʻllar 
tizimining umumiy maydoni 370 ming gektar, 
uzunligi 190 kilometr, oʻrtacha kengligi 21 
kilometr, eng chuqur qismi 30 metrni, oʻrtacha 
chuqurligi 7 metrni tashkil etadi. “Aydar-
Arnasoy koʻllar tizimi” masʼuliyati cheklangan 
jamiyati ushbu suv havzasida baliq yetishtirish 
bilan bogʻliq ishlarni amalga oshirishga masʼul 
tashkilot hisoblanadi. Baliq ovlaydigan koʻplab 
korxona va tashkilotlardan farqli oʻlaroq, suv 
havzasida kelgusida baliqlarni koʻpaytirish 

uchun baliq chavoqlari yetishtirish, tarmoqda 
zamonaviy texnologiya va usullarini keng joriy 
etish kabi vazifalar ijrosi ham shu MCHJga 
yuklangan.

“Aydar-Arnasoy koʻllar tizimi” MCHJ va 
uning ishonchli boshqaruvchisi tomonidan 
tabiat boyliklarini saqlash toʻgʻrisidagi 
qonunlar asosida  koʻllar tizimining fauna 
va florasini ilmiy asosda oʻrganish va 
asrash, undan xalqimiz farovonligi yoʻlida 
foydalanish borasida qator ishlar amalga oshirib 
kelinmoqda. Avvalo, tizimdagi mutaxassislar 

va mutasaddi tashkilotlar nazorati ostida 
suv havzasi bioxilma-xilligini koʻpaytirish 
maqsadida toʻrqafaslarda (sadok)larda bir 
necha yangi tur baliq yetishtirish boʻyicha 
tajribalar oʻtkazilmoqda. Shu usulda 2024-yilda 
oq doʻngpeshona, zogʻorabaliq hamda oq amur 
baliq turlari chavoqdan koʻpayishiga erishildi.

Shu yoʻnalishdagi eng muhim qadamlardan 
biri Arnasoy tumanining Baxtli mahallasida 
40 gektar maydonda tashkil etilgan yangi 
zamonaviy inkubatsiya sexi ishga tushirilishi 
boʻldi. Ushbu loyiha “Real hunter” MCHJ, 

“Professional assets management” MCHJ 
hamda “Aydar-Arnasoy koʻllar tizimi” MCHJ 
hamkorligida amalga oshirildi.

Loyiha koʻllar tizimida baliq zaxiralarini 
ekologiya va atrof-muhit muhofazasi 
qonunchiligi bilan belgilangan meʼyorlarda 
koʻpaytirish imkonini beradi. Bu yoʻnalishda 
dastlab yiliga 15 million dona, toʻliq quvvat 
bilan ishlagach, 50 million donagacha baliq 
chavogʻi yetishtirish imkoni paydo boʻladi.

Yana bir yangi loyiha Toshkent davlat 
agrar universiteti va Xitoyning “Zhanjiang 

Tuohai Aquatic Science and Technology Co., 
Ltd.” kompaniyasi bilan hamkorlikda koʻllar 
tizimining Tuzkon koʻli qismida amalga 
oshirilishi kutilmoqda. Ushbu loyiha boʻyicha 
70 gektar yer maydonda krevetka yetishtirish 
hamda baliq mahsulotlarini qayta ishlash 
korxonasi barpo etish moʻljallangan.

Aydar-Arnasoy koʻllar tizimi nafaqat 
baliqchilik, balki hududiy turizm rivojida 
ham katta ahamiyatga ega. Soʻnggi ikki yilda 
havaskor va sport baliq ovini keng targʻib etish 
hisobiga sayyohlar soni 22 mingdan oshdi. 
Sayr yoʻlaklari, dam olish maskanlari, suvda 
oʻynaladigan sport turlari uchun infratuzilmalar 
yaratildi.

— Aydar-Arnasoy koʻllar tizimida 
baliqchilik va turizmni rivojlantirish, hudud 
tabiati himoyasini yaxshilash boʻyicha belgilab 
berilgan vazifalar ijrosini taʼminlashdagi 
ishlarning asosiy qismi bizning jamiyatimiz 
zimmasiga yuklatilgan, — deydi “Aydar-
Arnasoy koʻllar tizimi” MCHJ direktori Olim 
Umarov. — Ayni paytda ustuvor yoʻnalishlar 
boʻyicha amaliy ishlarga kirishganmiz. 
Intensiv baliq yetishtirishning zamonaviy 
texnologiyalarini, jumladan, qafas usulini 
keng joriy etish hamda  baliq ovlash hajmlarini 
oshirishda dastlabki natijalarga erishdik. 
Qilinadigan ishlar esa koʻp.

Hududda zamonaviy turizm infratuzilmasi 
obyektlari qurish ishlari izchil davom 
etmoqda. Bundan tashqari, koʻllar hududida 
obodonlashtirish, koʻkalamzorlashtirish va 
koʻllar tubini chiqindilardan tozalash ishlarini 
doimiy amalga oshirib borish kerak.

Farhod NEʼMATOV,
“Yangi Oʻzbekiston” muxbiri

Jahon sogʻliqni saqlash tashkiloti 
tavsiyasiga koʻra, har bir odam 
yiliga kamida 15,6 kilogrammdan 
baliq isteʼmol qilishi zarur. 
Bu meʼyor dengiz qirgʻogʻida 
ham, sahroda yashayotganlarga 
ham birdek tegishli. Chunki 
insonning sogʻlom yashashida 
luqmai halolning alohida oʻrni 
bor. Bu, ayniqsa, hududi dengiz 
va okeanlarga tutashmagan 
mamlakatimiz uchun ham dolzarb 
masala.

Ulugʻbek ROʻZIMATOV, 
Oʻzbekiston Jurnalistlar 

uyushmasi aʼzosi

Su
hb

at

Munosabat

Xabaringiz bormi?

Unga koʻra, “Toza qoʻllar” dasturi doirasida 
sogʻliqni saqlash va taʼlim tashkilotlari 
sanitariya-gigiyena vositalari bilan yetarli 
miqdorda taʼminlanadi, ichimlik suv taʼminoti 
va sanitariya-gigiyena obyektlari (hojatxona) 
infratuzilmasi yaxshilanib, ular binoning ichki 
qismida joylashtiriladi, shuningdek, aholi, 
jumladan, bolalar oʻrtasida shaxsiy gigiyena 
odatlarini shakllantirish va unga rioya qilish 
boʻyicha targʻibot ishlari amalga oshiriladi.

“Toza qoʻllar” dasturi nafaqat bugungi kun, 
balki kelajak avlodlar salomatligi uchun ham 
muhim tashabbus boʻldi. Xoʻsh, bu dasturning 
tub mohiyati hamda uning jamiyatimiz 
salomatligi yoʻlidagi nafi nimalardan iborat? 
Sanitariya-epidemiologik osoyishtalik va 
jamoat salomatligi qoʻmitasi raisining 
birinchi oʻrinbosari Nurmat OTABEKOV 
bilan suhbatimiz shu mavzuda boʻldi.

— May oyidan eʼtiboran keng 
miqyosda amalga oshirila boshlagan “Toza 
qoʻllar” dasturi jamoatchilikda qiziqish 
uygʻotmoqda. Avvalo, uning asosiy gʻoyalari, 
koʻzlangan maqsadlar va jamiyatimiz hayo
tidagi uzoq muddatli ahamiyati haqida 
toʻliqroq maʼlumot bersangiz.

— “Toza qoʻllar” dasturi shunchaki 
vaqtinchalik tadbir emas, balki 
Prezidentimizning joriy yil 30-yanvardagi 
farmoni bilan tasdiqlangan “Oʻzbekiston — 
2030” strategiyasini “Atrof-muhitni asrash va 
“yashil iqtisodiyot” yili”da amalga oshirishga 
oid davlat dasturiga kiritilgan hayotiy muhim 
yoʻnalishdir. Uning bosh gʻoyasi aholi, 
ayniqsa, oʻsib kelayotgan yosh avlodning 
sifatli sanitariya-gigiyena vositalari va 
sharoitlaridan foydalanish imkoniyatini tubdan 
kengaytirishdir. Bu orqali yuqumli kasalliklar 
tarqalishining oldini olish, jamiyatda yuqori 
sanitariya madaniyatini shakllantirish va 
pirovardida xalqimiz uchun sogʻlom turmush, 
xavfsiz mehnat va mazmunli dam olish uchun 
eng qulay sharoitlarni yaratish koʻzda tutilgan. 
Bu, hech mubolagʻasiz, millat salomatligi 
va kelajagi yoʻlidagi muhim maʼnaviy 
sarmoyalardan biri hisoblanadi.

— “Toza qoʻllar” dasturining 
“Oʻzbekiston — 2030” strategiyasi kabi 
keng miqyosdagi davlat hujjatiga alohida 
yoʻnalish sifatida kiritilishining fundamental 
sabablari nimada deb oʻylaysiz?

— Bu qaror negizida aholi salomatligini har 
tomonlama muhofaza qilish davlat siyosatining 
eng ustuvor, daxlsiz va doimiy yoʻnalishi ekani 
yotibdi. Tibbiyotda allaqachon oʻz isbotini 
topgan bir haqiqat bor — koʻplab jiddiy yuqumli 
kasalliklar, ming afsuski, aynan tozalikka 
rioya etilmagan, yuvilmagan qoʻllar orqali 
yuqadi. Prezidentimiz raisligida yaqinda boʻlib 
oʻtgan videoselektor yigʻilishida ham yuqumli 
kasalliklarning 35-40 foizi oddiy gigiyena 
qoidalariga rioya qilmaslik oqibatida yuzaga 
kelayotgani koʻrsatib oʻtildi. Bu raqamlarning 
oʻziyoq “Toza qoʻllar” dasturi naqadar hayotiy, 
kechiktirib boʻlmas va oʻta zaruriy ekanini 
yaqqol namoyon etadi. Shuning oʻzidanoq bu 
shunchaki kundalik gigiyena masalasi emas, 
balki millat genofondini asrab-avaylash, 
jismonan va maʼnan sogʻlom avlodni voyaga 
yetkazishdek ulugʻvor maqsadlarga xizmat 
qiladigan, mamlakatning ijtimoiy-iqtisodiy 

Endi vaziyat oʻzgargan. Matbuot uyidan 
200-300 qadam narida Muhammadjon 
Parpiboyev rahbarlik qilayotgan “Ziyokor” 
va Anvarjon Oʻrinov boshqarayotgan “LSL” 
oʻquv markazlarining xususiy maktablari 
joylashgan. Maktab sari shodu xurram chopib 
borayotgan oʻquvchilar orasida tanish chehralar 
ham koʻzga tashlandi. Mana rafiqasi, yosh 
olima Gulnoza Xoldora va oʻgʻli Durbek 
hamrohligida maktabi sari shoshilayotgan 
qadrdonimiz Oʻtkirbek Mamatvaliyev. U hozir 
“Ziyokor” xususiy maktabida ishlaydi. Ishidan, 
maoshidan mamnun.

Yuzaki qaraganda oddiy tuyiladigan bunday 
kundalik manzara zamirida real voqelik boʻy 
koʻrsatib turibdi. Zero, taʼlim va tarbiya Shavkat 
Mirziyoyev davlat rahbari sifatida yuritayotgan 
siyosat, amalga oshirayotgan islohot, olgʻa 
surayotgan tashabbuslarning ajralmas qismi.

Bundan oʻn yil muqaddam bugungi 
yangilanish va oʻzgarishlar tasavvurimizga ham 
sigʻmasdi. U paytlar oʻqituvchi va oʻquvchi 
turli ijtimoiy muammolarni hal etishga jalb 
etilar, ayni chogʻda ulardan sifatli taʼlim ham 
soʻralardi. Oʻqituvchi va oʻquvchi ikki oʻt 
orasida qovurilar, dardini ichiga yutardi. Istiqlol 
davrining dastlabki choragida maktab taʼlimi 
najotga muhtojlik darajasiga borib yetdi. Ammo 
unga faqat ogʻizda va qogʻozda najot berildi. 
Amalda esa maktab taʼlimi inqirozga yuz tutdi.

“Yangi Oʻzbekiston maktab ostonasidan 
boshlanadi!”, “Najot taʼlimda!”, “Maktab, 
maktab va yana maktab!” deya muntazam 
ravishda taʼkidlaydigan, bong urishdan 
charchamaydigan davlatimiz rahbari 15-may 
kuni boʻlib oʻtgan videoselektor yigʻilishida 
ham barcha mutasaddi va ziyolilarni vatanimiz, 
xalqimiz farovonligini taʼminlovchi, yorugʻ 
kelajakni belgilovchi ezgu gʻoyalarni hayotga 
tatbiq etishga, maktab taʼlimi sari yuz burishga 
chorladi.

Oʻylab qarasak, taʼlimga najot bermay, 
uni moddiy-texnik jihatdan taʼminlamay, 
oʻqituvchilarning intellektual-pedagogik savi­
yasi va mahoratini oshirmay turib taraqqiyot 
haqida soʻzlash mumkinmi? Yoʻq, albatta. 
Qarangki, pedagogik yoʻnalishda bakalavr 
diplomiga ega 13 ming yosh mutaxassis 
amaldagi malaka va sertifikat talablari asosida 
qayta sinovdan oʻtkazilganda, ularning olti 
ming nafari belgilangan meʼyordagi savollarga 
javob bera olmabdi.

Bu holat oliy oʻquv yurti va yosh 
mutaxassislarni ishga jalb etuvchi taʼlim 
muassasalari rahbarlarini hushyor torttirmogʻi 
darkor.

Videoselektor jarayonida Surxondaryo 
viloyatidagi 11 oʻqituvchi 2 ming dollar 
miqdorida maosh olayotgani ibrat tariqasida  
koʻrsatildi. Tom maʼnodagi oʻqituvchi oxir-
oqibat shunday maqom sohibiga aylanadi. 
Tabiiyki, oʻsha paytda “Xoʻsh, Namangan 
viloyatida-chi?” degan savol tugʻildi 
koʻnglimda. Maʼlum boʻlishicha, Kosonsoy 

— “ERP madaniyat” axborot tizimi 
samarasi oʻlaroq, vazirlik tizimidagi 
1400 dan ortiq tashkilot faoliyatida bosh­
qaruv jarayonlari toʻliq raqamlashtiriladi, 
sohaning 34 mingdan ortiq xodimi hamda 
madaniyat va sanʼat sohasida faoliyat 
yuritayotgan erkin ijodkorning yagona 
maʼlumotlar bazasi shakllantiriladi, 
— deydi madaniyat vaziri oʻrinbosari 
Murodjon Majidov. — Ularning milliy 
madaniyatimizni rivojlantirishga hamda 
Oʻzbekiston imijini xalqaro maydonda 

rivojlanishiga bevosita taʼsir koʻrsatadigan 
vazifa ekani anglashiladi.

— Dasturning amalga oshirilishi 
jarayonida ijtimoiy soha obyektlari, xususan, 
taʼlim va tibbiyot muassasalariga qanday 
aniq, yangilangan talablar qoʻyilmoqda 
hamda bu borada qay koʻrinishdagi 
amaliy chora-tadbirlar kompleksi koʻzda 
tutilmoqda?

— Har bir ijtimoiy soha muassasasida 
— u xoh chekka qishloqdagi maktab, xoh 
poytaxtdagi bogʻcha, zamonaviy shifoxona 
yoki nufuzli oliygoh boʻlsin — har bir inson 
uchun munosib, xavfsiz va zamonaviy 
sanitar-gigiyenik sharoitlar yaratilishi shart 
va zarur. Bu borada barcha mavjud qoʻl 
yuvish joylari sifatli, sertifikatlangan gigiyena 
vositalari (suyuq sovun, antiseptiklar, bir 
martalik sochiqlar) bilan uzluksiz va yetarli 
miqdorda taʼminlanadi. Sharoiti nisbatan 
ogʻir boʻlgan 126 ta maktabda eski, talabga 
javob bermaydigan hojatxonalar bino ichiga 
oʻtkazilib, barcha qulayliklarga ega yangilari 
quriladi yoki mavjudlari tubdan, zamonaviy 
loyihalar asosida taʼmirlanadi. 6 mingdan ziyod 
maktabgacha taʼlim muassasasida issiq suv 
uzluksiz taʼminotini yoʻlga qoʻyish maqsadida 
samarali geliokollektorlar, suv taʼminotida 

muammolari boʻlgan 4 mingdan ziyod ijtimoiy 
muassasada esa yetarli hajmdagi suv zaxira 
idishlari (baklar) oʻrnatiladi. Ayni maqsadlar 
uchun joriy yildayoq davlat byudjetidan 780 
milliard soʻm ajratilmoqda. Bu esa ushbu 
masalaga jiddiy eʼtiborning yaqqol dalilidir.

Bundan buyon yangi qurilayotgan barcha 
ijtimoiy obyektlarda sanitariya-gigiyena 
xonalari majburiy tartibda binoning ichki 
qismida, xalqaro standartlarga mos ravishda 

loyihalashtiriladi va barpo etiladi. Bularning 
barchasi pirovardida xalqimiz salomatligini 
mustahkamlashga va hayot sifatini oshirishga 
xizmat qiladi.

— Xizmat koʻrsatuvchi subyektlar, 
masalan, umumiy ovqatlanish shoxobchalari, 
bozorlar yoki aholi gavjum boʻladigan bosh
qa jamoat joylari uchun “Toza qoʻllar” 
dasturi qanday aniq majburiyatlar va 
masʼuliyatlarni yuklaydi?

— Avvalo, barcha hududlardagi taʼlim 
muassasalaridagi sanitariya-gigiyena sho
xobchalari toʻliq xatlovdan oʻtkaziladi, 
sanitariya va shaharsozlik normalari hamda 
gigiyenik qoidalarga muvofiqligi baholanadi. 
Ushbu xatlov maxsus dalolatnoma asosida 
rasmiylashtiriladi va natijalarga koʻra, har bir 
sanitariya-gigiyena shoxobchasi namunali, 
qoniqarli yoki qoniqarsiz deb baholanadi. 
Baholash natijasidan kelib chiqib, qoniqarsiz deb 
topilgan sanitariya-gigiyena shoxobchalarini 
sanitariya talablariga toʻliq mos holatga 
keltirish choralari belgilanadi. Bu jarayonda 
taʼlim muassasalari uchun moslashtirilgan 
maxsus gigiyena dasturi ishlab chiqiladi hamda 
uning kundalik nazorati kuchaytiriladi. Ushbu 
dasturning oʻz vaqtida toʻlaqonli amalga 
oshirilishi uchun maktabgacha va maktab 
taʼlimi hududiy boʻlinmalari hamda taʼlim 
muassasalari rahbarlari shaxsan javobgar ekani 
belgilanadi.

yanada oshirish borasidagi ijodiy faoliyati 
boʻyicha milliy reyting yuritiladi.

Hujjatga koʻra, “ERP madaniyat” axborot 
tizimi doirasida boshqaruv jarayonlarini 
raqamlashtirish uchun 10 ta, taʼlim uchun 
5 ta, ijodiy faoliyat bilan bogʻliq jarayonlar 
uchun 6 ta, raqamlashtirish orqali aholiga 
qulay, ishonchli va sifatli madaniy xizmat 
koʻrsatish uchun 5 ta, jami 26 ta axborot 
tizimi ishlab chiqiladi. Buning natijasida

12 ta yangi elektron davlat xizmati 
joriy qilinishi rejalashtirilgan. Tizimni 

Ushbu yangilikdan keng jamoatchilikni 
xabardor qilish va loyiha bilan tanishtirish 
maqsadida tashkil etilgan matbuot anjumanida 
vazirlik mutasaddilari aholiga qulaylik 
yaratish maqsadida yana bir xayrli ishga 
qoʻl urilgani haqida maʼlumot berdi. Unga 
koʻra, quyi axborot tizimlaridan foydalanish 
uchun ularning modul va funksiyalaridan 
kelib chiqib, 5 ta mobil ilova ishlab chiqish 
ham yaqin istiqbolda oʻz natijasini beradi. 
Bular imkoniyati cheklangan shaxslar uchun 
“Audiobooks” platformasining mobil ilovasi, 
aholi uchun foydali va qiziqarli maʼlumotlar 
taqdim etuvchi ilova, elektron kundalik mobil 
ilovasi, “Milliy media platforma”sining mobil 
ilovasi va Madaniyat vazirligi hamda tizim 
tashkilotlari xodimlari uchun funksional 
ilovadan iborat.

Eng asosiysi, mutaxassislarning 
qayd etishicha, mazkur tizimni joriy 
etish orqali madaniyat va sanʼat 
sohasiga ajratilayotgan davlat budjeti 
mablagʻlarining 20 foizigachasini iqtisod 
qilish rejalashtirilmoqda. Madaniyat 
vazirligi va tizim tashkilotlari faoliyatini 
oʻrganishlar davlat budjetidan ajratiladi-
gan mablagʻlardan yiliga oʻrtacha 19 
milliard soʻmga yaqin mablagʻ notoʻgʻri 
sarflanganini koʻrsatadi. Endi boshqaruv 
jarayonining raqamlashtirilishi natijasida 
14,8 milliard, taʼlimda 1,2 milliard va 
ijodiy faoliyat bilan bogʻliq 3 milliard soʻm 
tejalishi kutilmoqda.

Nodir MAHMUDOV,
“Yangi Oʻzbekiston” muxbiri

tumanidagi 18-umumtaʼlim maktabining 
ingliz tili fani oʻqituvchisi Nigora Egamova, 
Namangan tumanidagi 15-umumtaʼlim 
maktabining fransuz tili fani oʻqituvchisi 
Zamira Hamidova 20 million soʻm miqdorda 
maosh olar ekan.

Eʼtirof etish kerakki, xorijiy til 
mutaxassislarining bu borada omadi chopgan. 
Chekka hududlardagi maktablarda ingliz, 
fransuz yoki nemis tili mutaxassislari juda 
kam va ular oʻzi xohlaganicha dars soatlari 
bilan taʼminlanadi, shunga yarasha maoshlari 
ham koʻp. Biroq kimyo, biologiya, fizika, tarix 
fanlarida dars soatlari oz, lekin diplom egasi 
boʻlgan mutaxassislar meʼyoridan ortiq.

Maktab rahbarlariga oson tutmaymiz. Ularga 
ham yosh mutaxassislarni ish bilan taʼminlash 
borasida ixtiyoriy-majburiy topshiriq beriladi. 
Ish beruvchi tomonidan aslida oʻzi oz boʻlgan 
dars soatlari bir necha mutaxassis oʻrtasida 
taqsimlanadi. Natijada maoshlar miqdori 
keskin tarzda kamayadi, yosh mutaxassislar 
6-7 soatdan iborat darsini bir-ikki kunlik dars 
jadvaliga joylashtirib, boshqa yumushlar bilan 
shugʻullanadi, muayyan fursat maktabdan 
uzoqlashadi. Asl kasbidan chalgʻiydi.

Ishonchimiz komilki, yuqorida tilga 
olingan videoselektordan soʻng taʼlim sohasi 
mutasaddilari bu ogʻriqli masala ustida ham 
jiddiy bosh qotiradi va unga ijobiy yechim 
topishga erishadi.

Soʻnggi yillarda millatimiz taqdiri muallim 
va maktabga chambarchas bogʻliq ekani bot-
bot takrorlanmoqda. Bu inkor etib boʻlmas va 
hamisha koʻnglimizda yangrab turadigan xulosa. 
Ammo videoselektordan soʻng biz yashab turgan 
jamiyatda yana bir ustuvor va yorqin xulosa 
borligi, u tobora qon-qonimizga singib, ongu 
shuurimizga muhrlanayotgani oydinlashdi. Bu 
taʼlim taqdiri nafaqat muallimga, balki hokimlik 
tizimi mutasaddilariga, ularning fidoyiligi va 
kuyinchakligiga ham bogʻliqligidir. Davlatimiz 
yetakchisining saʼy-harakatlari, qatʼiyati 
va jasorati bu borada barcha rahbarlarga, 
mutasaddilarga ibrat boʻlishi kerak.

Erta tongda Namangan shahrining qoq markazidagi Matbuot uyi oldidagi 
kichik xiyobonda oʻtirib, atrofni kuzatmoq kishiga huzur bagʻishlaydi. 
Roʻparadagi yoʻlakdan goh oʻng, goh chap tomonga gurros-gurros 
oʻquvchilar shosha-pisha oʻtadi. Avvallari oʻquvchilar safi ancha siyrak 
boʻlardi. Ular asosan, shahardagi 5-, 6-, 7- umumtaʼlim maktablari 
oʻquvchilari edi.

“ERP MADANIYAT” YAGONA BOSHQARUV TIZIMI
budjet mablag‘larini 20 foizgacha tejaydigan loyiha

Madaniyat vazirligi sohani raqamlashtirishga alohida eʼtibor 
bermoqda. Jumladan, Prezidentimizning 2023-yil 27-iyuldagi 
“Maʼmuriy islohotlar doirasida madaniyat va turizm sohasida davlat 
boshqaruvini samarali tashkil qilish chora-tadbirlari toʻgʻrisida”gi 
farmoniga asoslangan Madaniyat va sanʼat sohasida axborot 
texnologiyalarini rivojlantirish va boshqaruvni raqamlashtirish orqali 
xizmat koʻrsatish jarayonlarini soddalashtirishga qaratilgan  
“ERP madaniyat” yagona boshqaruv tizimini ishlab chiqish hamda 
joriy qilish boʻyicha 2024-2027-yillarga moʻljallangan harakatlar 
dasturi bu boradagi salmoqli ishlardan biri boʻldi.

2025-yil may oyidan boshlab 2026-
yil yakuniga qadar bosqichma-bosqich 
joriy etish maqsad qilingan. Jumladan, 

2025-yil yakuniga qadar 9 ta, kelgusi 
yilda esa 17 ta quyi axborot tizimi ishga 
tushadi.

umumiy salomatlikni 
asrashning muhim kafolati

BIRLASHMASAK, 
BIR MUSHTGA AYLANMASAK
ta’limda  o‘zgarish  bo‘lmaydi

Mamlakatimizda aholi 
salomatligini asrash va 
sanitariya madaniyatini 
yuksaltirish davlat 
siyosatining ajralmas 
qismiga aylangan. 2025-yil 
6-may kuni hukumatning 
“Sogʻliqni saqlash va taʼlim 
tashkilotlarida ichimlik 
suv hamda sanitariya-
gigiyena infratuzilmasini 
kengaytirishga qaratilgan 
“Toza qoʻllar” dasturini 
amalga oshirish chora-
tadbirlari toʻgʻrisida”gi 
qarori qabul qilindi.

vazirligiga dastur doirasidagi tadbirlar 
uchun, aniqlangan zarurat va asoslangan 
hisob-kitoblarga muvofiq, yil davomida 
qoʻshimcha mablagʻ ajratib borish vazifasi 
yuklatildi. Bu shuni anglatadiki, dastur ijrosida 
moliyaviy taʼminotda uzilishlar boʻlishiga 
yoʻl qoʻyilmaydi. Eng muhimi, ajratilgan 
mablagʻning aniq maqsadga yoʻnaltirilishi va 
samarali ishlatilishi ustidan eng qatʼiy davlat va 
shaffof jamoatchilik nazorati oʻrnatiladi.

— Dasturning samarali ijrosida 
Sanitariya-epidemiologik osoyishtalik va 
jamoat salomatligi qoʻmitasining tutgan 
oʻrni va unga yuklatilgan asosiy vakolat 
hamda majburiyatlar nimalardan iborat?

— Dasturni amalga tatbiq etishda qoʻmitaga 
bir oy muddatda mazkur muassasalarda 
sanitariya-gigiyena holatini saqlash uchun 
mablagʻ ajratish normativlarini qayta koʻrib 
chiqish va ularning amalda bajarilishi ustidan 
qatʼiy nazorat oʻrnatish topshirildi.

Sogʻliqni saqlash, Iqtisodiyot va moliya, 
Maktabgacha va maktab taʼlimi hamda 
Qurilish va uy-joy kommunal xoʻjaligi 
vazirliklariga joriy yil 1-avgustga qadar 
Jahon sogʻliqni saqlash tashkiloti va BMT 
ekspertlarini jalb qilgan holda barcha 
ijtimoiy soha muassasalarida, jumladan, 
umumiy ovqatlanish joylari va viloyatlararo 
avtomobil yoʻllari boʻyidagi sanitariya-
gigiyena shoxobchalarida sanitariya-gigiyena 
tizimini yaxshilash dasturini ishlab chiqish va 
hukumatga kiritish vazifasi qoʻyildi.

— “Toza qoʻllar” tashabbusining yakuniy 
muvaffaqiyatida keng jamoatchilik, yaʼni 
har bir fuqaro, oila, mahalla va taʼlim 
dargohlarining faol ishtiroki qanchalik 
muhim va bu borada aynan nimalarga 
alohida eʼtibor qaratish, qaysi jihatlarni 
kuchaytirish lozim deb hisoblaysiz?

— Bu dasturning chinakam muvaffaqiyati 
har bir fuqaroning jarayonga ongli, chin 
dildan va faol ishtirokiga, “Bu mening ham 
inson sifatidagi masʼuliyatim” degan yuksak 
daxldorlik hissiga bevosita bogʻliqdir. Har bir 
inson shaxsiy tozaligi nafaqat oʻzining, balki 
butun oilasi, farzandlari va atrofidagilarning 
salomatligi uchun nechogʻliq muhimligini 
chuqur anglashi, buni kundalik, ajralmas 
odatiga aylantirishi shart.

Oilada ota-onalar farzandlariga yoshlikdan 
boshlab shaxsiy gigiyena qoidalarini, 
ayniqsa, qoʻl yuvish madaniyatini sabr-
toqat, qatʼiy iroda bilan singdirishi kerak. 
Taʼlim muassasalarida esa murabbiylar va 
oʻqituvchilar “Toza qoʻllar” tamoyilini, yaʼni 
ovqatlanishdan oldin, hojatxonadan soʻng, 
tashqaridan kelganda va boshqa barcha 
zarur hollarda qoʻlni, albatta, sovunlab, 
oqar suvda kamida 20-30 soniya davomida 
yuvish hayotiy zarurat va madaniyat belgisi 
ekani oʻquvchilar ongiga chuqur kirib 
borishini taʼminlashi lozim. Bu faqatgina 
davlat idoralarining vazifasi emas, balki 
butun jamiyatning, har birimizning umumiy 
ishimiz, vijdoniy burchimiz boʻlmogʻi kerak.

Tozalik va salomatlik madaniyati har bir 
xonadondan, har bir oiladan, har bir insonning 
oʻzidan boshlanadi. Mahalla faollari, nuroniylar, 
ommaviy axborot vositalari ham bu borada 
munosib hissalarini qoʻshishi kerak. Shunday 
hamjihatlikda, bir yoqadan bosh chiqarib 
harakat qilibgina biz sogʻlom, barkamol va 
farovon kelajakni barpo eta olamiz.

“Yangi Oʻzbekiston” muxbiri
Jonibek ALIJONOV 

suhbatlashdi.

“TOZA QO‘LLAR”

Sogʻliqni saqlash, Iqtisodiyot va moliya, Maktabgacha va maktab taʼlimi 
hamda Qurilish va uy-joy kommunal xoʻjaligi vazirliklariga joriy yil 
1-avgustga qadar Jahon sogʻliqni saqlash tashkiloti va BMT ekspertlarini jalb 

Ushbu maqolani QOraqalpoq 
tilida ham o‘qish uchun 
QR-kodni skaner qiling!

Shuningdek, barcha turdagi jamoat 
sanitariya-gigiyena shoxobchalari va umumiy 
ovqatlanish tashkilotlarini sanitariya-
gigiyena vositalari bilan taʼminlash boʻyicha 
majburiyatlar joriy etiladi.

— Bunday keng koʻlamli xarajatlarni 
talab etadigan tashabbusni moliyalashtirish 
manbalari haqida ham aniqroq toʻxtalib 
oʻtsangiz.

— “Toza qoʻllar” dasturining barqaror va 
uzluksiz moliyaviy asosi, birinchi navbatda, 
davlat byudjetidir. Iqtisodiyot va moliya 

qilgan holda barcha ijtimoiy soha muassasalarida, jumladan, 
umumiy ovqatlanish joylari va viloyatlararo avtomobil yoʻllari 
boʻyidagi sanitariya-gigiyena shoxobchalarida sanitariya-gigiyena 
tizimini yaxshilash dasturini ishlab chiqish va hukumatga kiritish 
vazifasi qoʻyildi.

milliy kontent

Surxondaryoning togʻli hududlarida 
xalqaro terrorchilarga qarshi janglarda 
qahramonlarcha halok boʻlgan Elomon 

Otajonov xotirasiga

Bulut soya soldi tong kulgusiga,
Surxon togʻlariga pisib kirdi yov.
Quyoshning qudratin sezmaskan gohi
Gullarning bargida adashgan qirov.

Oftob chekinmadi zulmat qarshida,
Muqaddas ostona toptalmadi, yoʻq.
Yovuzlik qaʼridan harchand otilsin,
Ozodlikni aslo yiqitolmas oʻq!

Dushman yer tishladi, tutdek toʻkilib,
Shum oʻqlar yomgʻiri qasd qildi jonga.
Togʻlarning bagʻrida togʻday yuksalib,
Mardlar qalqon boʻldi Oʻzbekistonga!

Ona yurt sevgisi har nedan ustun,
Zimmada burch bordir, ortda xalq, Vatan.
Togʻlardan oldingmi, Elomon, kuching?
Soʻnggi soʻzlaringda burch, nomus va shaʼn...

Onang bejiz “Alpim” deya suymagan,
Gʻanim yoʻllarini toʻsding mardona.
Deding: — Nomus erur men ichgan qasam —
Mendek oʻgʻlonlar koʻp, Vatan yagona!

Mardlar oʻlimida mangu hayot bor,
Avval Vatan deding, avval erk deding.
Kim qurol koʻtarib kirsa yurtimga
Qalbim darvozadir, yoʻling berk deding!

Toʻgʻri, koʻz yosh bilan asralmas Vatan,
Jon bilan, shon bilan qoʻriqlash kerak.
Elomonlar elning qalqoni boʻlsa,
Mangu uygʻoq turar erksevar yurak!

Bu ulugʻ makonni kamolga yoʻllar
Yurtga qalqon boʻlib tikilgan har jon.
Vatan sevgisini sharaflab turgan
Muqaddas vijdondir, muqaddas iymon.

Botirlar shashtida jasorat, mardlik,
Togʻlar togʻdek alpga aytdilar vido.
Alvon qizgʻaldoqlar — erur hamdardlik,
Ona Yer tilida shom-u tong duo.

Toki bu dunyoda jaholat mavjud,
Toki qalbga solur vahshat tahdidlar.
“Vatanni iymondek asrangiz!” — deydi
Vatan deb jon fido qilgan shahidlar.

Hamon dunyo notinch, xavf-xatar bisyor,
Gohi bol deb tutar gʻanimlar talxni.
Erkiga tajovuz qilsa, yanchilar,
Erk uchun jon olib, jon bergan xalqni.

Mardlar bayroqdirlar dillarda mudom,
Necha evrilmasin davr va zamon.
Toki Elomonday oʻgʻlonlari bor,
El ham omon erur, Vatan ham omon!

Minhojiddin MIRZO,
Oʻzbekiston Yozuvchilar

uyushmasi aʼzosi

Davlatimiz rahbari raisligida maktab taʼlimi 
tizimidagi islohotlar samaradorligini yanada 
oshirish hamda kelgusidagi ustuvor vazifalar 
yuzasidan oʻtkazilgan videoselektor yigʻilishida 
ertamizga daxldor oʻta muhim jihatlarga eʼtibor 
qaratildi. Xususan, 100 ming oʻquvchi uchun 
maktablarda “kunduzgi oromgoh” faoliyati yoʻlga 
qoʻyiladigan boʻldi. Yozgi oromgohlarda dam 
oladigan yoshlarning “Ibrat farzandlari”, “Qizlar 
akademiyasi”, “Mutolaa” loyihalari bilan qamrab 
olinishi ham ayni muddao. “Yoshlar turizmi oyligi” 
esa 1 million yoshning muzey va tarixiy obidalar 
bilan tanishuvida ayni muddao. Bu ularning shonli 
tariximizga yaqinlashishi, boy madaniy merosimiz 
bilan faxrlanishida muhim omil boʻladi. Teatrlar, 
madaniyat markazlari, konsert zallari, sport 
maydonchalariyu turizm obyektlari ham endi 
yoshlarning boʻsh vaqtini mazmunli oʻtkazishga 
xizmat qiladi.

Darhaqiqat, sayilgohlarda har kuni konsert-
tomoshalar, madaniyat va istirohat bogʻlarida sanʼat 
koʻrgazmalari, sheʼriyat kechalari, intellektual 
oʻyinlar tashkil etish bilan minglab yoshni qamrab 
olish mumkin. Ayni tadbirlarning davomiyligini 
taʼminlash, anʼanaga aylantirish masalasida 
tashkilotchilardan, masʼullardan doimiy jonbozlik, 
fidoyilik talab qilinadi, albatta. Vaziyat izga 
tushib olgach, yoshlarning ham xayrixohligi ortib 
boraveradi. Tashabbus bildiradiganlar koʻpayadi.

Yigʻilishda yoshlar maʼnaviyati bilan hamma 
shugʻullanayotgani, biroq zararli axborotga qarshi 
tura oladigan milliy kontent yaratish, ijodkorlarni 
qoʻllab-quvvatlaydigan professional tashkilot 
yoʻqligi aytildi. Haqiqatan masʼul idoralar zararli 
axborotning taʼsiri, undan ehtiyot boʻlish kerakligi 
haqida bong urgani bilan muayyan yechim 
berolmaydi. Shu maʼnoda, Maktabgacha va maktab 
taʼlimi vazirligi huzurida Bolalar kontentini 
rivojlantirish markazi tashkil qilingani maqsadga 
muvofiq boʻldi. Markaz oldiga qoʻyilgan vazifalar 
ayni bugunning ogʻriqli nuqtalariga qaratilgani 
bilan ahamiyatli. Ayniqsa, yangi tuzilmaning bolalar 
tarbiyasi va sogʻligʻiga salbiy taʼsir koʻrsatuvchi 
axborot kontentini tahlil qilib borishi keng 
jamoatchilik va ota-onalarni tashvishlantirayotgan 
muammolar yechimini topishda muhim ahamiyat 
kasb etadi. Chindan ham gʻoʻr, begʻubor bolalar, 
oʻsmirlar oʻzi bilmagan holda gʻarazli kuchlarning 
koʻrinmas toʻriga ilinib qoladi. Ana shunday zararli 
taʼsirlardan himoyalanish uchun taʼsirchan tadbirlar 
koʻrilishi darkor. Yigʻilishda bu masalalarni 
markazning oʻzigagina tashlab qoʻymay, masʼul 
barcha vazirliklar ham hamkorlikda ishlashi 
kerakligi taʼkidlandi.

Yaqindagina “Renessans” bolalar oromgohida 
bolalar uchun milliy kontentlar yaratish boʻyicha 
ijodiy muloqot va mahorat darslari tashkil etilgandi. 
U yerda yosh isteʼdodlar professionallarning tajriba 
va bilimlari bilan oʻrtoqlashib, kreativ gʻoya va 
loyihalarini taqdim qilgan edi. Bundan koʻnglimiz 
yorishdi. Chunki bu milliy kontent yaratish yoʻlidagi 
ezgu harakatlarning amaliy koʻrinishi, davlatimiz 
rahbari orzu qilayotgan ijodkorlarni kashf etish sari 
qoʻyilgan qadam. Bunday yoshlarning intellektual 
salohiyati, innovatsion yondashuvlaridan unumli 
foydalansak, milliy va maʼnoli kontentlar 
koʻpayishiga erishamiz. Bu borada alohida tashkilot 
bilan ishlash esa saʼy-harakatlarimizning tizimli va 
sifatli boʻlishini taʼminlaydi.

Xitoy, Yaponiya bogʻchalari va maktablarida 
bolalarni mehnatga oʻrgatish, jamoat joylarida 
oʻzini tutish aks etgan kontentlar aksariyatimizning 
havasimizni keltiradi. Bu kontentlar minglab 
odamni befarq qoldirmasligini izohlar koʻpligidan 
ham bilish mumkin. “Bizda bunday boʻlishi qiyin”, 
“Tarbiya masalasida ancha orqadamiz”, “Bizning 
taʼlim muassasalari tarbiya berolmaydi” qabilidagi 
munosabatlar yomgʻirdan keyingi qoʻziqorindek 
bodrab ketadi. Obyektiv va subyektiv sabablarni 
aylanib oʻtib fikr bildirayotgan koʻplab ijtimoiy 
tarmoq foydalanuvchilarining bu yoʻsindagi 
izohlarini toʻla yoqlab yoki butunlay inkor etib ham 
boʻlmaydi.

Ammo bunday fikr egalari bolalar tarbiyasi 
oʻzlariga ham bogʻliq ekani haqida oʻylab koʻrmaydi. 
Inchunun, tarbiya birgina taʼlim dargohlarining 
emas, avvalo, oila, qolaversa, jamiyatning taʼsiriga 
bogʻliq masala. Aytaylik, oʻsha koʻpchilik 
havas qilayotgan chet el kontentlarida jamoat 
transportida yurish odobi koʻrsatiladi. 
Ulardan tushayotgan yoʻlovchilarning 
ham navbat bilan harakatlanayotganini 
koʻramiz. Eskalatordan foydalanishda 
ham tartibga amal qilinadi. Chunki jamiyat 
shu ruhda tarbiya topgan. Bolalikdan 
shunga oʻrgatiladi. Xorijdagi bogʻcha 
tarbiyalanuvchilariga oid bir videolavha 
ijtimoiy tarmoqlarda juda koʻp aylandi. 
Biri yosh bolali, boshqasi chol, yana biri 
homilador ayol obrazidagi bolalar transportga 
chiqadi. Ularni koʻrib oʻtirgan bolalar darhol 
oʻrnidan turib joy beradi. Aslida, bunday odob 
bizga begona emas. Faqat ayrim yoshi kattalarning 
farzandi yoki nabirasini ayashi oqibatida, bu 
qadriyatimizga toʻla amal qilmayapmiz. Bemalol 
oʻzini tutib keta oladigan bolasini yoniga oʻtqazib, 
ona ham oʻzidan yoshi kattalarga joy bersa, bola oʻz-
oʻzidan oʻtirib ketishga tortinadi. Afsuski, bunday 
holatlarga juda kam duch kelamiz.

Bir bogʻcha tarbiyachisi jamoat transportida 
yurish odobini aynan sahnalashtiribdi. Unga deyar­
li barcha ijobiy fikr bildirdi. Tarbiyaga chorlovchi 
bunday oʻzlashtirish foydamizga ishlaydi. Biroq 
nega oʻzimiz ham boshqalar ibrat olishi mumkin 
boʻlgan lavhalar tayyorlamaymiz? Nega xorijliklar 
milliy kontentlarimizdan taʼsirlanmasligi kerak? 
Oddiy gigiyena qoidalarini oʻrgatish ham juda 
muhim. Axir taʼlim muassasalarida yuqumli 
kasalliklarning 35-40 foizi oddiy gigiyena 
qoidalariga rioya qilmaslik oqibatida yuzaga 
kelayotgani aniqlandi.

Endi barcha bogʻcha, maktab, texnikum, 
oliygoh, poliklinika va shifoxonalarda “Toza 
qoʻllar” dasturi amalga oshiriladi. Dastur ijrosi esa 
yana tarbiyachilar va oʻqituvchilarning ishga chin 
dildan yondashishiga borib taqaladi. Bu boʻyicha 
lavhalarni, ibratli roliklarni koʻpaytirishning ayni 
vaqti. Aslida, azaldan shakllangan gigiyenamiz, 
sharqona odobimiz va qadriyatlarimiz bilan ham 
koʻpning havasini keltirsak boʻladi. Faqat chiroyli 
koʻrsatib bera olishimiz, buning uchun sifatli milliy 
kontentlarga urgʻu berishimiz lozim. Masʼullar 
global axborot makonida raqobatlasha oladigan 
milliy kontentlar, multfilmlar yaratish ustida 
astoydil ishlashi kerak.

Bu borada dastlabki yutuqlar ham yoʻq emas. 
Masalan, “Bek va Lola” oʻzbek multfilmi milliy 
kontent yaratish yoʻlidagi amaliy natija boʻldi. U 
YouTube tarmogʻida 32 million martadan ortiq 
tomosha qilingan. Ushbu multfilm 110 mingdan 
ortiq obunachi yiqqan. Animatsion filmning 
“Badantarbiya” qismi 13 million marta koʻrilgani 

tanitishda ularni faqat bitta obrazda 
taqdim etamiz. Masalan, Amir Temurning 
bolaligi, oʻsmirligi haqida yoshlarga mos 
kontentlar yoʻq. Yosh bolaga oʻrta yoshdagi 

qahramon hayoti qanchalik qiziq? Bolaga milliy 
qahramonlarimizning bolaligi, oʻsmirlarga oʻziga 

teng yoshdagi holatini ochib berishimiz kerak axir”, 
degandi.

Xayriyatki, bu yil bolalar allomalarimizning 
ibratli hayotidan hikoya qiluvchi “Buyuk bobolarim 
bolaligi” turkumidagi animatsion filmlarni tomosha 
qiladi. Taniqli yosh animator Abdulatif Haydarov 
taqdim etgan maʼlumotlarga koʻra, Yusuf Xos 
Hojib, Mahmud Koshgʻariy, Muhammad Xorazmiy, 
Ahmad Fargʻoniy, Abu Ali ibn Sino, Abu Rayhon 
Beruniy, Alisher Navoiy, Bobur mirzo, Mirzo 
Ulugʻbek, Kamoliddin Behzodning bolalik davri 
gavdalantiriladi. Fevral-sentabr oylarida toʻliq 
tayyor boʻladigan animatsion filmlarning har biri 8 
daqiqali. Ularda ajdodlarimizning ilm olish yoʻlida 
chekkan zahmati, aql-zakovati bilan mushkul 
vaziyatlardan chiqib ketishi va bolaligidanoq 
muvaffaqiyatlarga erishgani haqida hikoya qilinadi.

Milliy kontent, milliy qahramonlar yaratish 
ustida izlanayotgan yosh animator buyuk 
siymolarni saralashda ular faoliyatining turlicha 
boʻlishiga eʼtibor berilganini aytadi. Bu bilan 
matematika, astronomiya, geografiya, adabiyot, 
rassomlik sanʼati kabilarga moyilligi bor bolalarni 
ruhlantirish koʻzda tutilgan. Shuningdek, turkiy 
adabiyotimiz ustunlari Yusuf Xos Hojib, Mahmud 
Koshgʻariyni ham bolalarimiz yaqindan bilishi 
kerakligi maqsad qilingan. “Yusuf Xos Hojib” 
multfilmi orqali Kuntugʻdi, Oytoʻldi, Oʻgdulmish, 
Oʻzgʻurmishning oʻta jiddiy vaziyatlarda odillik, 
donolik va qanoat bilan ish tutishi haqida hikoya 
qilinadi. Unda bosh qahramonning “Saodatga 
eltuvchi bilim” asarini bitishi, Xos Hojib unvonini 
olishigacha boʻlgan voqealar tasvirlanadi.

Bundan tashqari, ayni paytda “Buyuk ipak yoʻli 
sarguzashtlari” turkumidagi animatsion filmlar 
ustida ham ishlanyapti. Davomiyligi 10-12 daqiqa 
boʻlgan bu filmlarda Amir Temur, Shiroq, Spitamen 
kabi milliy qahramonlar bolalarga yaqindan 
tanishtiriladi. Bu orqali muayyan maʼnoda ertamiz 
egalarini joʻmardlik, botirlik, vatanparvarlik ruhida 
tarbiyalashga ham erishiladi.

Zamonaviy texnologiyalar imkoniyatidan 
unumli foydalanishda yosh avlodga tayanamiz. 
Shunday ekan, milliy kontent yaratishga harakat 
qilayotgan yoshlarni qoʻllab, doʻstona maslahat, 
toʻgʻri yoʻnalish berishimiz kerak. Chunki 
ularning oʻzi ham bugunning eng zamonaviy, 
ilgʻor yoshlari. Avvalo, yaratuvchilarda milliy ruh 
ustuvor boʻlsagina muhabbati asarlarida aks etadi. 
Bunda fidoyi maʼnaviyat targʻibotchilarining ham 
oʻrni katta boʻladi. Zero, bugun yoshlarga milliy 
qadriyatlarimiz mohiyatini, hayotimizdagi oʻrnini 
anglatishda kuchli targʻibot kerak. Milliy kontent 
tayyorlashda bu jihatlarga eʼtibor berish soha 
kelajagi uchun juda muhim. Mohiyatni chuqur 
anglagan holda tayyorlangan har qanday ish 
koʻngildagidek boʻladi, albatta. Biz ham azaliy 
odatlarimiz — kattalarning izmidan chiqmaslik, 
dasturxon ustiga oilaboshilar kelmagunicha 
taomga qoʻl uzatilmasligi, onalarni hurmatlash, 
otaning oiladagi oʻrnini juda goʻzal tarzda koʻrsatib 
berishimiz mumkin.

Munojat MOʻMINOVA,
“Yangi Oʻzbekiston” muxbiri

ELOMONLAR BORKI, 
VATAN, EL OMON FARZANDLARIMIZ 

TARBIYASIGA BEFARQ BO‘LSAK, 
o‘rtaga tashqi ta’sirlar aralashadi

Millat fidoyilari

Oʻquv yili yakunlab, yozgi 
taʼtil yaqinlashgani sari 
koʻplab ota-onalar “Yoz 
boʻyi farzandimni nima bilan 
mashgʻul qilsam ekan?” degan 
oʻy qurshovida qoladi. Toʻgʻri-
da, hamma ham bolasini 
oromgohga yuborolmaydi. 
Kimlardir qishloqqa — 
qarindoshlarning uyiga 
joʻnatadi. Yana kimdir bolasini 
biror hunarga yoʻnaltiradi, 
oʻquv markazlariga joylaydi. 
Bolalarning bir qismi yoz boʻyi 
uyda qolib, zamonaviy gadjetlar 
bilan qalin doʻstlashadi.

Milliy kontent, milliy 
qahramonlar yaratish ustida 
izlanayotgan yosh animator 
buyuk siymolarni saralashda 
ular faoliyatining turlicha 
boʻlishiga eʼtibor berilganini 
aytadi. Bu bilan matematika, 
astronomiya, geografiya, 
adabiyot, rassomlik sanʼati 
kabilarga moyilligi bor 
bolalarni ruhlantirish koʻzda 
tutilgan. Shuningdek, turkiy 
adabiyotimiz ustunlari 
Yusuf Xos Hojib, Mahmud 
Koshgʻariyni ham bolalarimiz 
yaqindan bilishi kerakligi 
maqsad qilingan.

eʼtibor qaratyapti. Oʻzlikka hurmat, buni milliy 
animatsiyada ham aks ettirish haqida gap ketganida, 
Respublika Maʼnaviyat va maʼrifat kengashining 
2023-yil 22-dekabrda boʻlib oʻtgan kengaytirilgan 
yigʻilishiga toʻxtalish joiz. Zero, ayni yigʻilish 
maʼnaviyat sohasini tizimli takomillashtirish 
yoʻllarini koʻrsatdi. Yigʻilishda bolalar uchun buyuk 
ajdodlarimizning ibratli hayot yoʻli haqida koʻp 
qismli animatsion filmlar yaratish zarurligi ham 
taʼkidlangan. Davlatimiz rahbari aytmagunicha 
masʼullar bu masalada yillab bosh qotirmadi. 
Yigʻilish shu maʼnoda ham koʻplab masʼullarni 
uygʻotishga xizmat qildi. Madaniyat vazirining 
oʻzi ham oʻtgan yili bergan intervyusida bolalar 
koʻrayotgan kontentlar orasida milliy qahramonlar 
deyarli yoʻqligini aytib, “hozir yoshlarda dunyodagi 
eng yaxshi kontentlarni koʻrish, taqqoslash imkoni 
bor. Shuning uchun bu borada oldimizda jiddiy 
vazifalar turibdi. Avvalo, milliy qahramonlarimizni 
shakllantirish, bolalar ongiga singdirish zarur. 
Ajdodlarimizni, qahramonlarimizni yoshlarga 

aytarli natija, albatta. Raqamlarni tahlil qilayotganlar 
“chet elnikiga havas qilib yurardik, oʻzimizda ham 
milliy qadriyatlar, vatanparvarlik va sport haqida 
sifatli multserial yaratsa boʻlar ekan-ku”, deya 
fikr bildiryapti. Shunga oʻxshash izohlar sanoqsiz. 
Zero, bugun bolalarimizni oʻziga jalb qilayotgan 
kontentlar, yuqorida aytganimizdek, aksariyat katta 
avlod vakillarini tashvishga solayotgani rost. “Bu 
ketishda qayoqqa boramiz?” degan ogʻriqli savol, 
afsuski, koʻnglimizning bir chetini kemirib turgani 
ham haqiqat. Taʼlim muassasalari, Maʼnaviyat 
va maʼrifat markazi, “Maʼrifat” targʻibotchilar 
jamiyati, umuman, koʻplab tashkilotlar bu borada 
ancha harakatga kelgan. Madaniyat vazirligi 
huzuridagi Kinematografiya agentligi ham, avvalo, 
animatsiyada milliy kontent yaratishga jiddiy 

